
సోమవారం, హైదరాబాద్​
09 అక్టో బర్​ 2023
సంపుటి:1   సంచిక:270

విశాలభారతి, స్టేట్​బ్యూరో: 

 డిసెంబర్‌ ఫస్ట్ వీక్‌లో ఎన్నికలు
ఇదిలా ఉండగా ఎలక్షన్ కమిషన్ ఆఫ్‌ ఇండియా 
అక్టో బర్‌ సెకండ్​వీక్​లో ఎన్నికల నోటిఫికేషన్‌ 
విడుదల చేసి, డిసెంబర్‌ ఫస్ట్ వీక్‌లో ఎన్నికలు 
నిర్వహించే అవకాశం ఉండడంతో పార్టీ ఎలక్షన్​
ప్లా నింగ్​కమిటీ  కేసీఆర్‌ బహిరంగ సభల షెడ్యూ -
ల్‌ను ఫైనల్ చేసే పనిలో పడింది.  ఇప్పటికే ఉత్తర 

తెలంగాణ జిల్లా లలో కేటీఆర్, దక్షిణ తెలంగాణ 
జిల్లా లలో హరీశ్​రావు మొదటి దశ ఎన్నికల ప్ర-
చారాన్ని పూర్తి చేస్తున్నారు. దీంతో పాటు మంత్రి 
కేటీఆర్ కు గ్రేటర్ హైదరాబాద్ నియోజకవర్గా -
లలో ప్రచార కార్యక్రమాలకు శ్రీకారం చుట్టా రు. 
అలాగే ఉమ్మడి  మెదక్‌, మహబూబ్‌నగర్ జిల్లా ల-
పై మంత్రి హరీశ్​ రావు ఫోకస్ పెట్టా రు. ఎమ్మెల్సీ 
కల్వకుంట్ల కవిత ఉమ్మడి నిజామాబాద్‌ జిల్లా లో 

పర్యటిస్తున్నారు.  ఆగస్టు  20న సూర్యాపేటలో 
జరిగిన బహిరంగ సభలో కేసీఆర్ పాల్గొ న్నారు. 
పాలమూరు లిఫ్ట్ ఇరిగేషన్ స్కీం ఫస్ట్ ఫేజ్‌ ప్రారం -
భోత్సవం సందర్భంగా సెప్టెంబర్‌ 16 కొల్లా పూ-
ర్‌లో నిర్వహించిన సభలోనూ కేసీఆర్ పాల్గొని  
బీఆర్ఎస్​ ఎన్నికల ప్రచారాన్ని ప్రారంభించారు.
కాంగ్రెస్‌ కంటే మెరుగైన హామీలుంటాయా?
ఇక మరోవైపు మేనిఫెస్టో  కమిటీ సైతం ప్రణాళిక 

తయారీలో నిమగ్నమైనట్లు  తెలుస్తోంది. మేనిఫె-
స్టో లో పేదలు, మహిళలకు పెద్దపీట వేస్తారని 
సమాచారం. ముఖ్యంగా కాంగ్రెస్ ఇప్పటికీ 
ప్రకటించిన ఆరు గ్యారెంటీలతోపాటు సంక్షేమ 
పథకాలను మించిన పథకాలు ప్రకటించేందు-
కు బీఆర్ఎస్ కృషి చేస్తుందని సమాచారం. ఈ 
విషయాన్ని ఇప్పటికే 

	 సొంత ఇలాఖా ఇందూరులో  కవితక్క బిజీ బిజీ
	 ఎలక్షన్​నోటిఫికేషన్ తర్వాత రంగంలోకి గులాబీ బాస్
	 మరో నాలుగు రోజుల్లో  నోటిఫికేషన్ వచ్చే అవకాశం
	 100 నియోజకవర్గా ల్లో  కేసీఆర్​సుడిగాలి పర్యటన?
	 కాంగ్రెస్ కంటే మెరుగైన స్కీమ్స్​ రూపకల్పనలో మేనిఫెస్టో  కమిటీ 

జోడెద్దు ల్లా  దూసుకెళ్తు న్న హరీశ్​, కేటీఆర్​

కారు ప్రచారంలో
బావ, బామ్మర్దు ల జోరు!

అసెంబ్లీ  ఎన్నికలకు అధికార 
బీఆర్ఎస్ సిద్ధమవుతోంది. 
ఎలాగైనా హ్యాట్రిక్ విన్​
కొట్టా లని కేసీఆర్ కసరత్తు లు 
చేస్తు న్నారు. ఒక వైపు 
అభివృద్ధి కార్యక్రమాల 
ప్రారంభోత్సవాలు, 
శంకుస్థా పనలు మరో వైపు 
పార్టీ కార్యక్రమాలతో 
బీఆర్ఎస్ నేతలు ప్రజా 
క్షేత్రంలో బిజీ బిజీగా 
గడుపుతున్నారు.  ఇక అధినేత 
కేసీఆర్‌తో పాటు కీలక నేతలు 
కేటీఆర్, హరీశ్​రావు, కవిత 
జిల్లా ల పర్యటనలకు శ్రీకారం 
చుట్టా రు. బావ, బామ్మర్ది 
అయిన హరీశ్​, కేటీఆర్​
జోడెడ్లల పోటీ పడుతూ 
రాష్ట్ రంలో సుడిగాలి 
పర్యటనలు చేస్తు న్నారు. మరో 
వైపు కవితక్క సొంత ఇలాకా 
ఇందూరులో ప్రచారం 
మొదలు పెట్టా రు. మరో వైపు 
సీఎం కేసీఆర్ ఆరోగ్య 
సమస్యలతో 
బాధపడుతున్నా.. ​
మూడోసారి గెలుపు 
వ్యూహాలకు పదును 
పెడుతున్నారని చర్చ 
సాగుతోంది.   ఇప్పటికే 115 
స్థా నాలకు అభ్యర్థు లను 
ప్రకటించి దూకుడు మీదున్న 
కేసీఆర్.. ఎన్నికల 
నోటిఫికేషన్ తర్వాత  
నియోజకవర్గా లను సుడిగాలి 
వేగంతో చుట్టే యాలని 
గులాబీ బాస్​ప్రణాళికలు 
రూపొందించినట్టు  
సమాచారం.

వైసీపీ ఎమ్మెల్యే కారుపై 
డిటోనేటర్ తో దాడి 

	 త్రుటిలో తప్పిన పెను ప్రమాదం 
విశాలభారతి,ఆంధ్రప్రదేశ్:పెనుకొండ ఎమ్మెల్యే, 
మాజీ మంత్రి శంకర నారాయణ కాన్వాయ్‌పై 
డిటోనేటర్‌ దాడి జరిగింది! సత్యసాయి జిల్లా  
గోరంట్ల మండలంలోని గడ్డం తండా పంచాయతీ 
పరిధిలో ఆదివారం ఈ ఘటన జరిగింది. ఎమ్మె-
ల్యే శంకర నారాయణ ఆధ్వర్యంలో సుమారు 
12 గంటలకు గ్రామంలో ‘గడపగడపకు మన 
ప్రభుత్వం’ కార్యక్రమం ప్రారంభించారు. ఆయన 
వాహనం దిగి కొంత దూరం నడిచారు. ఈ 
క్రమంలో ఎమ్మెల్యే కాన్వాయ్‌లోని ఓ వాహనంపై 
ఓ ఆకతాయి డిటోనేటర్‌ విసరడం కలకలం 
రేపింది. అయితే, డిటోనేటర్‌ గురితప్పి పొదల్లో  
పడటం, అది పేలకపోవడంతో అందరూ ఊపిరి 
పీల్చుకున్నారు. అక్కడున్న నాయకులు నిందితు-
డిని పట్టు కొని పోలీసులకు అప్పగించారు.

టికెట్ల  లొల్లి
కాంగ్రెస్ లో

	 సీనియర్లు  x రేవంత్ 
	 స్క్రీనింగ్ కమిటీలో పంచాయితీ 
	 కొన్ని సీట్ల  విషయంలో వాగ్వాదం 
	 రాహుల్ చెంతకు పంచాయితీ? 
	 వార్ రూమ్ ఎదుట ఓయూ విద్యార్థు ల ఆందోళన 

హైదరాబాద్,విశాలభారతి:

 అందరూ ఊహించినట్టు గానే కాంగ్రెస్ పార్టీలో 
టికెట్ల పంచాయితీ స్టార్ట్  అయ్యింది. ఆదివారం 
ఢిల్లీలో స్క్రీనింగ్ కమిటీ అత్యవసరంగా భేటీ 
అయింది. అయితే ఈ సమావేశం వాడీ 
వేడిగా సాగినట్టు  తెలుస్తోంది. రెండు టికెట్ల 
విషయంలో రేవంత్.. కోమటిరెడ్డి మధ్య తీవ్ర 

స్థా యిలో వాగ్వాదం నడిచినట్టు  తెలుస్తోంది. 
చివరకు రాహుల్ గాంధీ వద్దకు పంచాయితీ 
వెళ్లినట్టు  సమాచారం. తాను కాంగ్రెస్ పార్టీ 
అధ్యక్షుడనని.. పార్టీని కాపాడుకొనేందుకు 
కొన్ని కఠిన నిర్ణయాలు తీసుకుంటానని రేవంత్ 
హెచ్చు స్వరంతో మాట్లా డినట్టు  తెలిసింది. 
దీనికి కోమటిరెడ్డి వెంకట్ రెడ్డి కూడా అదే 

స్థా యిలో బదిలిచ్చినట్టు  సమాచారం. కోమటి -
రెడ్డికి కాంగ్రెస్ పార్టీలోని సీనియర్ నేతలందరూ 
సపోర్ట్ చేసినట్టు  తెలుస్తోంది. తెలంగాణ స్క్రీనిం -
గ్ కమిటీ అత్యవసర సమావేశం అయింది. ఈ 
సమావేశంలో పలు కీలక అంశాలపై చర్చించి-
నట్లు  తెలుస్తోంది. స్క్రీనింగ్

పార్లమెంటు బరిలో నిలుస్తా  
	 తెలంగాణను బీఆర్ఎస్ అప్పుల పాలు చేసింది 
	 రాష్ట్ రంలో ధరలు పెంచారు ..  
	 ఒక్కో కుటుంబం నుంచి 40 వేలు వసూలు చేస్తు న్నారు 
	  కాంగ్రెస్ సీనియర్ నేత జానారెడ్డి 

..మిగతా  2  లో

నేడు కొడకండ్ల లో..  
ఝాన్సీరెడ్డి  ప్రజాసంకల్ప యాత్ర

 విశాల భారతి, పాలకుర్తి: 

బీఆర్​ఎస్​ ప్రభుత్వంలో  ప్రజలకు జరుగుతున్న 
అన్యాయాలు, అక్రమాలను, భూదందాలు, దౌర్జ-
న్యాలను వివరిస్తూ,  ప్రజలను చైతన్యం చేయడా-
నికి .. ప్రజావ్యతిరేక ప్రభుత్వాన్ని గద్దెదించడానికే  
కాంగ్రెస్​పార్టీ ప్రకటించిన ఆరు గ్యారెంటీ స్కీమ్స్​
పథకాలకు అనూహ్య స్పందన వస్తోంది. పాల-
కుర్తి నియోజకవర్గంలో కాంగ్రెస్ పార్టీ ఇన్​చార్జి  
హనుమాండ్ల ఝాన్సీ రెడ్డి   ఆధ్వర్యంలో  ‘గడప 
గడపకు కాంగ్రెస్ –- పల్లె పల్లెకు ఝాన్సమ్మ’ 
యాత్రలో ఆమె గ్యారెంటీ స్కీమ్​లను వివరిస్తూ 
ముందుకు సాగుతున్నారు. నియోజకవర్గంలో తి-
ష్టవేసిన  ప్రజా సమస్యలపై గళమెత్తుతుండడంతో 
ప్రజల నుంచి అనూహ్య స్పందన వస్తోంది. స్థా నిక 
ఎమ్మెల్యే , పంచాయతీరాజ్​శాఖ మంత్రి ఎర్రబెల్లి 

దయాకర్​రావు అసమర్థ పనితీరుపై ఝాన్సీరెడ్డికి 
ప్రజలు మొరపెట్టుకుం టున్నారు.  ఈ నేపథ్యం-
లో సోమవారం 3వ రోజు యాత్ర  కొడకండ్ల 
మండలంలో కొనసాగనుంది. ఉదయం 8:30 
గంటలకు కొడకండ్ల మండలంలోని గిర్నితండా -
లో  మొదలై.. ఉదయం 10:00 గంటలకు మైదం 
చెరువు తండా, సాయంత్రం 5:30 గంటలకు 
మొండ్రాయి గ్రామం చేరుకోనున్నట్లు  యాత్ర 
బాధ్యులు తెలిపారు. ఈ కార్యక్రమంలో కాంగ్రెస్ 
పార్టీ నాయకులు, గ్రామ శాఖ అధ్యక్షులు, సర్పంచ్​
లు, ఎంపీటీసీలు, మాజీ సర్పంచ్​లు, మాజీ ఎంపీ-
టీసీలు, ఓబీసీ , ఎస్సీ సెల్ , ఎస్టీ సెల్ , సేవాదళ్ , 
ఐఎన్టీయూసీ, యూత్ కాంగ్రెస్  , ఎన్ఎస్​యూఐ 
నాయకులు, కార్యకర్తలు భారీ సంఖ్యలో పాల్గొని   
సక్సెస్​చేయాలని కోరారు.

పార్టీ శ్రేణులు భారీ సంఖ్యలో పాల్గొ నాలని ఝాన్సీరెడ్డి పిలుపు

	 సంస్థ ఉద్యోగులతో పాటు తాను ఒకరిగా పని చేసి అభివృద్ధికి తోడ్పడుతానని వ్యాఖ్య
	 సీఎం కేసీఆర్ కు యాదగిరి రెడ్డి కృతజ్ఞతలు 

ఆర్టీసీ ఛైర్మన్ గా 
ముత్తి రెడ్డి  బాధ్యతలు స్వీకరణ 

..మిగతా  2  లో
..మిగతా  2  లో

రాష్ట్రా భివృద్ధి కి కేంద్రం కట్టు బడి ఉంది
	 మెడికల్ కాలేజీలో 50 శాతం సీట్లు  కార్మికుల పిల్లలకే
	 ఆయుష్మాన్ కార్డు  కార్యక్రమం రాష్ట్ర  ప్రభుత్వం వెంటనే చేపట్టా లి
	 కేంద్రమంత్రి, బీజేపీ స్టేట్ చీఫ్ కిషన్ రెడ్డి 

..మిగతా  2  లో

..మిగతా  2  లో

హైదరాబాద్,విశాలభారతి: తనపై నమ్మకంతో 
ప్రభుత్వం ఆర్టీసీ ఛైర్మన్ బాధ్యతను అప్పగించిం-
దని.. తన శక్తి మేరకు సంస్థ వృద్ధికి పాటుపడతా-
నని టీఎస్ఆర్టీసీ ఛైర్మన్ ముత్తిరెడ్డి యాదగిరి రెడ్డి 
పేర్కొన్నారు. సంస్థ ఉద్యోగులతో పాటు తాను 
ఒకరిగా సమష్టిగా పని చేసి ఆర్టీసీ అభివృద్ధికి తో-
డ్పడుతానని చెప్పారు. సమష్టి కృషితో సంస్థను 
లాభాల బాటవైపునకు తీసుకెళ్లడంలో తనవంతు 
కృషి చేస్తానని తెలిపారు. టీఎస్ఆర్టీసీ ఛైర్మన్గా  

తనను నియమించిన సీఎం కేసీఆర్కు ముత్తిరెడ్డి 
యాదగిరి రెడ్డి కృతజ్ఞతలు తెలియజేశారు.
టీఎస్ఆర్టీసీ నూతన చైర్మన్గా  ముత్తిరెడ్డి యాదగిరి 
రెడ్డి ఇవాళ బాధ్యతలు స్వీకరించారు. హైదరాబా-
ద్లోని  ఆర్టీసీ బస్ భవన్లోని  తన ఛాంబర్లో  ఆయన 
పదవీ బాధ్యతలు చేపట్టా రు. బాధ్యతల స్వీకరణ 
అనంతరం ఛైర్మన్ ముత్తిరెడ్డి యాదగిరి రెడ్డి మా-
ట్లా డారు. అనుభవుజ్ఞు లైన

ఆర్టీసీ ఛైర్మన్ గా  
ముత్తిరెడ్డి బాధ్యతలు స్వీకరణ 

మొదటిపేజీ తరువాయి

 ఎండీ సజ్జనార్ నేతృత్వంలో టీఎస్ఆర్టీసీ అన్ని 
విభాగాల్లో  దూసుకుపోతోందని అన్నారు. ముత్తి-
రెడ్డి యాదగిరి రెడ్డికి సంస్థ ఎండీ వీసీ సజ్జనార్, 
ఇతర ఉన్నతాధికారులు శుభాకాంక్షలు తెలియ -
జేసి సన్మానించారు. అయితే జనగామ ఎమ్మెల్యే 
టికెట్‌ను సిట్టింగ్‌ ఎమ్మెల్యే ముత్తిరెడ్డి యాదగిరి 
రెడ్డికి కాకుండా పల్లా  రాజేశ్వర్‌రెడ్డికి ఇవ్వాలని 
సీఎం కేసీఆర్‌ నిర్ణయం తీసుకున్నారు. ఈ మేరకు 
ముత్తిరెడ్డిని బుజ్జగించడానికి.. ఆర్టీసీ ఛైర్మన్‌ 
పదవిని ఆయనకు కట్టబెట్టినట్లు  తెలుస్తోంది.
శాసనసభ ఎన్నికలు సమీపిస్తున్న వేళ.. ముఖ్య-
మంత్రి కేసీఆర్ నలుగురు నేతలకు నామినేటెడ్ 
పదవులు అప్పగించిన విషయం విధితమే. టికెట్లు  
ఇవ్వని ఇద్దరు ఎమ్మెల్యేలు ముత్తిరెడ్డి యాదగిరి 

రెడ్డి, తాటికొండ రాజయ్యకు కార్పొరేషన్ 
పదవులు కట్టబెట్టా రు. కాంగ్రెస్‌ను వీడి బుధవారం 
బీఆర్‌ఎస్‌లో చేరిన నందికంటి శ్రీధర్‌తో పాటు 
ఇటీవల పార్టీలో చేరిన ఉప్పల వెంకటేశ్‌ గుప్తాకు 
కూడా నామినేటెడ్ పోస్టు లు కేటాయించారు. రాష్ట్ర 
రైతుబంధు సమితి ఛైర్మన్‌గా స్టేషన్ ఘన్పూర్ 
ఎమ్మెల్యే తాటికొండ రాజయ్య, ఆర్టీసీ ఛైర్మన్‌గా 
జనగామ ఎమ్మెల్యే ముత్తిరెడ్డి యాదగిరి రెడ్డిని 
నియమించారు. మిషన్ భగీరథ వైస్ ఛైర్మన్‌గా 
ఉప్పల వెంకటేశ్ గుప్తాను, ఎంబీసీ కార్పొరేషన్ 
ఛైర్మన్‌గా నందికంటి శ్రీధర్‌లను నియమించారు. 
ఈ మేరకు నలుగురికి పదవులు ఇస్తూ రాష్ట్ర ప్రభు-
త్వం తాజాగా ఉత్తర్వులు జారీ చేసిన విషయం 
తెలిసిందే. కాగా.. వీరంతా రెండేళ్ల పాటు పదవిలో 
ఉంటారని ఉత్తర్వుల్లో  పేర్కొన్నారు.

పార్లమెంటు బరిలో నిలుస్తా  
హైదరాబాద్,విశాలభారతి:

 వచ్చే ఎన్నికల్లో  తాను పార్లమెంట్ బరిలో 
ఉంటానని మాజీ సీఎల్పి నాయకుడు కుందూరు 
జానారెడ్డి వ్యాఖ్యానించారు. ఆదివారం నాడు 
హాలియాలో పర్యటించారు. ఈ సందర్భంగా 
ఏర్పాటు చేసిన భారీ బహిరంగ సభలో జానా-
రెడ్డి పాల్గొ న్నారు. ఈ సందర్భంగా జానారెడ్డి 
మాట్లా డుతూ..‘‘తెలంగాణ రాష్ట్రంలో 60 ఏళ్లలో 
కాంగ్రెస్ పార్టీ 75 వేల కోట్ల అప్పు చేస్తే.. తొమ్మిదే-
ళ్లలో బీఆర్ఎస్ ప్రభుత్వం 5లక్షల 60వేల కోట్ల 
అప్పు చేసింది. దేశంలో తొమ్మిదేళ్లలో 112 లక్షల 
కోట్లు  మోదీ ఖర్చు చేశారు. మోదీ, కేసీఆర్‌లు 
చేసిన అవినీతిపై ఒకరిపై ఒకరు మాట్లా డుతు-

న్నారు. రైతు బంధు పేర మధ్య తరగతి రైతులకు 
డబ్బులు ఇస్తూ లిక్కర్‌పై పెంచిన ధరలతో ఒక్క 
కుటుంబం నుంచే రూ.40వేలు వసూలు చేస్తు -
న్నారు. గత ఎన్నికల్లో  మద్యం, డబ్బు లేకుండా 
పోటీ చేయాలని సవాల్ చేసినా స్వీకరించలేదు. 
ఉప ఎన్నికలో జానారెడ్డిని ఓడించడానికి శత 
విధాలా ప్రయత్నం చేసి.. కొద్ది మెజార్టీతో ఫలితం 
సాధించారు. ప్రజలను చైతన్యవంతం చేయడం 
కోసం నా వారసులను తయారు చేస్తున్నా. ఉచిత 
కరెంటు మొదలు పెట్టిందే కాంగ్రెస్ పార్టీ.... 
24గంటల కరెంటు కాంగ్రెస్ పార్టీ ఇస్తుంది. నా-
గార్జు న సాగర్ నియోజకవర్గ ప్రజలకు అండగా 
మేమంతా ఉంటాం’’ అని జానారెడ్డి పేర్కొన్నారు.

కారు ప్రచారంలో
బావ, బామ్మర్దు ల జోరు!

మొదటిపేజీ తరువాయి

ప్రచార వేదికలపైన కేటీఆర్, హరీశ్​ రావు వెల్ల -
డించారు. అక్టో బర్ 16న వరంగల్‌ లో జరిగే 
సభలో మేనిఫెస్టో  రిలీజ్ చేస్తారని తెలుస్తోంది. 
కాంగ్రెస్‌ కంటే మెరుగైన హామీలను ఇందులో 
పొందుపరుస్తారని పార్టీ వర్గా లు తెలిపాయి. 
ఇందుకు సంబంధించి బీఆర్ఎస్‌ వర్కింగ్ 
ప్రెసిడెంట్‌ కేటీఆర్ హింట్‌ కూడా ఇచ్చారు. 
పేదలకు, మహిళలకు స్పెషల్‌ ప్యాకేజీలు 
 ఉంటాయన్నారు.
కాంగ్రెస్‌లో అయోమయం..
ఎన్నికల గెలుపు వ్యూహంలో బీఆర్‌ఎస్‌ దూసుకు -
పోతుండగా కాంగ్రెస్‌ పార్టీ  అభ్యర్థు లను తేల్చుకో -
వడానికి హస్తం పార్టీ ఆగమవుతున్నది. సోనియా 
గాంధీ ప్రజారంజక ఆరు గ్యారెంటీ స్కీమ్​లను 
ప్రకటించినా,  క్షేత్ర స్థా యిలో తీసుకెళ్లడంలో 

నాయకులు విఫలమవుతున్నారు. ఆశావహులకు 
టికెట్లు  వస్తాయా? లేదా? అన్న అయోమయంలో 
వారు హైదరాబాద్​, ఢిల్లీకి తిరిగే పనిలో పడ్డా రు. 
త్వరలో అభ్యర్థు లను ప్రకటించాలని డిమాండ్​
చేస్తున్నారు.   
దిక్కులేని బీజేపీ..
బీజేపీ పరిస్థితి  ఇంకా  దయనీయంగా ఉన్నది. 
కేంద్రంలో తొమ్మిదేండ్లు గా అధికారంలో ఉన్న 
బీజేపీకి చాలా చోట్ల కనీసం అభ్యర్థు లు దొరకని 
పరిస్థితి ఎదురవుతున్నది.  వచ్చే అసెంబ్లీ ఎన్ని-
కల్లో  అన్ని సెగ్మెంట్లో నూ చెప్పుకోదగిన ఓట్లు  
బీజేపీకి వచ్చే పరిస్థితి లేదు. మోడీ, అమిత్​షాలు 
వచ్చి పోతున్నా.. టికెట్ల కన్ఫామ్​కాకపోవడంతో 
వారూ క్షేత్రస్థా యిలోకి దిగి ప్రచారం చేయలేకపో-
తున్నారు.  వచ్చే ఎన్నికల్లో నూ బీజేపీకి ఎప్పటిలాగే 
దయనీయ ఫలితాలే వచ్చే పరిస్థితి ఉన్నది.

కాంగ్రెస్ లో టికెట్ల  లొల్లి
మొదటిపేజీ తరువాయి

 కమిటి చైర్మన్ మురళీధరన్ నేతృత్వంలో 
సమావేశం నిర్వహించారు. కాగా ఈ సమావే-
శంలో రాబోయే ఎన్నికలకు సమంబంధించి 
అభ్యర్థు లపై ఎంపికపై తీవ్ర ఉత్కంఠత నెలకొంది. 
ఒకే అభ్యర్థి ఉన్న నియోజకవర్గా ల లిస్ట్‌ను స్క్రీ -
నింగ్ కమిటీ ఫైనల్ చేస్తోంది. మొదటి విడతలో 
భాగంగా అభ్యర్థు ల లిస్టును  కేంద్ర ఎన్నికల 
కమిటీకి స్క్రీనింగ్ కమిటీ పంపనున్నది. ఈ 
సమావేశానికి టీపీసీసీ ప్రెసిడెంట్ రేవంత్‌రెడ్డి, 
మానిక్‌రావ్ ఠాక్రే, సీఎల్పీ నేత భట్టి విక్రమార్క, 
ఎంపీలు ఉత్తమ్ కుమార్‌రెడ్డి, కోమటిరెడ్డి వెం-

కట్‌రెడ్డి, మధుయాష్కీ, రోహిత్ చౌదరి, పీసీ 
విష్ణునా థ్ హాజరయ్యారు. వార్ రూమ్ కాంగ్రెస్ 
కార్యాలయం ముందు నేతలను కలిసేందుకు 
కాంగ్రెస్ ఆశావాహులు ఎదురుచూస్తున్నారు. 
ఢిల్లీకి కాంగ్రెస్ ఆశావహులు పెద్ద ఎత్తున్న చేరు-
కున్నారు. వార్ రూమ్ ముందు ఓయూ జేఏసీ 
విద్యార్థి నాయకులు ఆందోళన చేశారు. ఓయూ 
విద్యార్థు లకు న్యాయం చేయాలని నిరసన 
తెలిపారు. రాహుల్ గాంధీ ఇచ్చిన మాట నిలుపు-
కోవలని డిమాండ్ చేశారు. వార్ రూమ్ ముందు 
ఓయూ విద్యార్థి నాయకులు బైఠాయించి నిరసన 
తెలుపుతున్నారు.

రాష్ట్రా భివృద్ధి కి కేంద్రం కట్టు బడి ఉంది
 హైదరాబాద్,విశాలభారతి: 

హైదరాబాద్ అంబర్ పేటలో సేవ భారతి ఆధ్వ-
ర్యంలో ఏర్పాటు చేసిన మెగా మెడికల్ క్యాంపును 
కేంద్రమంత్రి కిషన్ రెడ్డి ప్రారంభించారు. ఈ 
సందర్భంగా ఆయన మాట్లా డుతూ.. ఉస్మాని-
యా యూనివర్సిటీలో ఆర్ట్స్ కాలేజీ వద్ద ఇప్పటికే 
డైనమిక్ లైటింగ్ సిస్టమ్ ఏర్పాటు చేశామని 
తెలిపారు. ఉస్మానియా యూనివర్సిటీ చరిత్ర, 
ఆర్ట్స్ కాలేజీ చరిత్ర తెలిసేలా త్వరలో కేంద్ర ప్రభు-
త్వం ఆధ్వర్యంలో లైటింగ్ అండ్ సౌండ్ సిస్టమ్ 
పెట్టబోతున్నట్లు  ఆయనపేర్కొన్నారు. అలాగే 
సుమారు 14 కోట్ల రూపాయలతో క్రీడలను మె-
రుగుపరిచేందుకు, ట్రాక్ ల నిర్మాణం చేపట్టబోతు -
న్నామన్నారు. ఇటీవల ఓయూలో రెండు హాస్టళ్ల 
భవనాల కోసం కేంద్రం రూ.15 కోట్లు  మొదటి 
దశ మంజూరు చేశామని కిషన్ రెడ్డి తెలిపారు. 
విద్యార్థు ల కష్టా లను దృష్టిలో ఉంచుకొని కేంద్ర 
ప్రభుత్వం పెద్ద ఎత్తున భవనాల నిర్మాణ కోసం 
నిధులు మంజూరు చేసిందన్నారు. అంతేకా-
కుండా.. తెలంగాణ, ముఖ్యంగా హైదరాబాద్ 
అభివృద్ధికి కేంద్రం కట్టు బడి ఉందని కిషన్ రెడ్డి 
పేర్కొన్నారు.మన దేశంలో కరోనా వచ్చినప్పుడు 
అన్ని ప్రభుత్వ ఆసుపత్రుల్లో  మౌలిక వసతుల కల్ప-
నకు కేంద్రం అనేక చర్యలు తీసుకుందని కిషన్ రెడ్డి 
తెలిపారు. మన రాష్ట్రంలో ఈఎస్ఐ హాస్పిటళ్లలో 

అనేక వసతులు పెంచిందని.. మెడికల్ కాలేజీలో 
50 శాతం సీట్లు  కార్మికుల పిల్లలకు కేటాయిం-
చడం జరిగిందని అన్నారు. అంతేకాకుండా.. 
గాంధీ, ఉస్మానియా, రైల్వే హాస్పిటల్లో  వసతులు 
మెరుగుపరిచిందని చెప్పారు. ప్రైమరీ సెంటర్లతో 
పాటు బస్తీ దవాఖానల కోసం, మౌలిక వసతుల 
కోసం పెద్ద ఎత్తున కేంద్రం నిధులు ఇచ్చిందని తె-
లియజేశారు.ఇదిలా ఉంటే.. రాష్ట్ర ప్రభుత్వం సిటీకి 
మూడు వైపులా హాస్పిటల్స్ కడుతామని హామీ 
ఇచ్చిందని.. కొత్త హాస్పిటళ్ల సంగతి అటుంచితే.. 
ఉస్మానియా హాస్పిటల్ లో కనీస వసతులు లేవని 
కిషన్ రెడ్డి తెలిపారు. వరష్ం వస్తే మూసీ నీరు హా-
స్పిటల్ లోపలికి వస్తుందని.. ఇలా రాష్ట్ర ప్రభుత్వం 
హాస్పిటల్ ను నిర్లక్ష్యం చేస్తుందని ఆరోపించారు. 
ప్రజలకు వైద్య సాయం అందించే విషయంలో 
కేంద్రం అన్ని రకాల చర్యలు తీసుకుంటున్నదని 
అన్నారు. ఆయుష్మాన్ భారత్ కింద నచ్చిన హా-
స్పిటల్లో  పేదలు చికిత్స చేయించుకునే అవకాశం 
ఏర్పడిందని తెలిపారు. తెలంగాణలో ఆయుష్మా-
న్ కార్డు  అందించే కార్యక్రమం రాష్ట్ర ప్రభుత్వం 
వెంటనే చేపట్టా లని డిమాండ్ చేస్తున్నామన్నారు. 
ఈరోజు హైదరాబాద్ లో సేవా భారతి ఆధ్వర్యం-
లో నాలుగు మెగా మెడికల్ క్యాంపులు పెట్టి పేద 
ప్రజలకు ఉచిత వైద్య సేవలు, చికిత్సలు అందిస్తు -
న్నామని కిషన్ రెడ్డి పేర్కొన్నారు

విప్లవాత్మక నిర్ణయాలతోనే 
విశ్వనగరంగా హైదరాబాద్

	 వందేళ్ల  ముందు చూపుతో కేసీఆర్ 
నిర్ణయాలు 

	 హైదరాబాద్ లో  
మునుపెన్నడూ లేని అభివృద్ధి 

	 మంత్రి కేటీఆర్ ట్వీట్ 

విశాలభారతి,హైదరాబాద్: సీఎం కేసీఆర్ 
వందేళ్ల ముందు చూపుతో తెలంగాణలో అనేక 
ప్రాజెక్టు లు చేపట్టా రని.. వాటి వల్లే హైదరాబాద్ 
విశ్వనగరంగా ఎదిగిందని మంత్రి కేటీఆర్ 
పేర్కొన్నారు. ఈ మేరకు ఆయన ట్వీట్ చేశారు. 
వందేళ్ల ముందు చూపుతో ముఖ్యమంత్రి కేసీఆర్‌ 
తీసుకున్న విప్లవాత్మక నిర్ణయాల వల్ల హైదరాబా-
ద్‌ నగరం విశ్వనగరంగా అవతరించిందని రాష్ట్ర 
పురపాలకశాఖ మంత్రి కేటీఆర్‌ ట్విటర్‌ (ఎక్స్‌)లో 
వెల్లడించారు. హైదరాబాద్‌ రహదారి వ్యవస్థలో 
మార్పులు, మెట్రో రైలు, మౌలిక వసతుల కల్పన, 
ప్రగతిశీల పారిశ్రామిక విధానం, ఆవిష్కరణల-
కు అనువైన వాతావరణం, హరితహారం.. ఇలా 

తెలంగాణ ప్రభుత్వం చేపట్టిన పలు కార్యక్రమాల 
వల్ల రాష్ట్రాని కి గుండెకాయ లాంటి హైదరాబా -
ద్‌ నగరం మునుపెన్నడూ చూడని అభివృద్ధి 
సాధించిందని సంతోషం వ్యక్తం చేశారు. హైద-
రాబాద్‌ను రానున్న రోజుల్లో  మరింత అభివృద్ధి 
చేస్తామని కేటీఆర్‌ హామీ ఇచ్చారు.

	 ఆదిలాబాద్ లో జనగర్జన సభ 
	 ఉమ్మడి జిల్లాలో  అన్ని సీట్లు  మావే

బసోయం బాపూరావు 

విశాలభారతి, తెలంగాణ బ్యూరో: రాష్ట్రంలో 
రాబోయే అసెంబ్లీ ఎన్నికల్లో  ఆదిలాబాద్ జిల్లా లో 
అన్ని సీట్లు  బీజేపీ కైవసం చేసుకుంటుందని ఆ 
పార్టీ ఎంపీ సోయం బాపురావ్ అన్నారు. ఆదిలా -
బాద్ జిల్లా  కేంద్రంలో ఆదివారం ఏర్పాటు చేసిన 
మీడియా సమావేశంలో ఆయన మాట్లా డారు. 
ఈనెల 10న కేంద్ర హోంశాఖ మంత్రి అమిత్ షా 
ఆదిలాబాద్ లో పర్యటించనున్నట్లు  తెలిపారు. 
అమిత్ షా జనగర్జన సభను విజయవంతం 
చేయాలని ప్రజలు, పార్టీ నాయకులకు, కార్యకర్తల -
కు పిలుపునిచ్చారు. ఈ సందర్భంగా అదిలాబాద్ 
జిల్లా  కేంద్రంలోనీ డైట్ మైదానంలో సభ ఏర్పట్లను 
పరిశీలించారు. ఎంపీ సోయం బాపురావ్ తో పాటు 

బిజేపి పార్టీ నాయకులు అల్జా పూర్ శ్రీనివాస్, జిల్లా  
అధ్యక్షుడు పాయల్ శంకర్, బిజేపి రాష్ట్ర కార్యవర్గ 
సభ్యురాలు చిట్యాల సుహాసిని రెడ్డి తదితరులు 
ఉన్నారు. గతంలో ఉమ్మడి ఆదిలాబాద్ కు అమిత్ 
షా రెండోసారి వస్తున్నారని ఎంపీ బాపూరావ్ 
అన్నారు. గతంలో నిర్మల్ కు వచ్చారని.. ప్రస్తుతం 
బీజేపీ నిర్వహించనున్న జనగర్జన సభను విజయ-
వంతం చేయాలని అన్ని వర్గా ల వారికి పిలుపుని -
చ్చారు. రాష్ట్రం ఏర్పడిన తరువాత ఎన్నో రంగాల్లో  
అభివృద్ది చెందుతామని ప్రజలు భావించారు, 
కేసీఆర్ పాలనతో మేలు జరగలేదన్నారు. దేశంలో 
డబుల్ ఇంజిన్ సర్కార్ ఉండాలంటే బీజేపీ తెలం-
గాణలో అధికారంలోకి రావాలని ఆకాంక్షించారు. 
ఇక్కడ భూములు కేటాయించకపోవడంతో కొన్ని 
ప్రాజెక్టు లు వరంగల్ కు వెళ్లా యన్నారు. రాష్ట్ర ప్ర -
భుత్వ సహకారం లేకున్నా కేంద్ర ప్రభుత్వం పలు 
అభివృద్ది కార్యక్రమాలు చేపట్టిందన్నారు. ఆదిలా-
బాద్ పార్లమెంట్ నియోజకవర్గ ప్రజలకు కేంద్రం 
త్వరలోనే అందిస్తుందన్నారు. సిమెంట్ ఫ్యాక్టరీని 
ప్రభుత్వ లేక ప్రైవేట్ పరంగానైనా తెస్తామన్నారు. 
తెలంగాణ ప్రభుత్వం పట్టించుకోలేదని అమిత్ షా 
దృష్టికి ఇలాంటి పలు విషయాలు తీసుకెళ్తామని 
బాపూరావ్ తెలిపారు. ఆదిలాబాద్ ఎయిర్ పోర్ట్ 
విషయంపై రాష్ట్ర ప్రభుత్వం ఎన్ఓసీ ఇవ్వడం లేద-
న్నారు. ఆదివాసీల గిరిజనుల ప్రాంతంలో పోడు 
భూములను ఇస్తామని ప్రకటన చేస్తున్నారు కానీ 
వారికి భూములు ఇవ్వడం లేదని ఆరోపించారు.

10న తెలంగాణకు అమిత్ షా 

బహుజనులకు సీఎం పీఠం దక్కాలి
	 బీఎస్పీ రాష్ట్ర  అధ్యక్షుడు డా.ఆర్ఎస్ 

ప్రవీణ్ కుమార్ 
	 జీవో నెం.3 ను పునరుద్ధరించాలి 
	 పోడు భూములకు పట్టా లివ్వాలి 

విశాల భారతి, హైదరాబాద్​: 

రాబోయే ఎన్నికల్లో  అగ్రకుల ఆధిపత్య పార్టీలను 
ఓడించి బహుజనులను ముఖ్యమంత్రి పీఠంపై 
కూర్చోబెట్టా లనే ఏకైక లక్ష్యంతో బీఎస్పీ నిరంతరం 
పోరాడుతుందని పార్టీ రాష్ట్ర అధ్యక్షుడు డా.ఆర్ఎస్ 
ప్రవీణ్ కుమార్ అన్నారు. ఉస్మానియా విశ్వవిద్యా -
లయంలో గిరిజన శక్తి అధ్వర్యంలో ఆదివారం 
ఏర్పాటు చేసిన ట్రైబల్ డిక్లరేషన్ రాష్ట్ర స్థా యి 
సమావేశానికి ముఖ్య అతిథిగా హాజరై మాట్లా డా-
రు. బీసీ,ఎస్సీ,ఎస్టీ,మత మైనారిటీలకు రాజ్యాధి -
కారం దక్కేంతవరకు పేద ప్రజల పక్షాన బీఎస్పీ 
నిరంతరం పోరాడుతుందన్నారు.రాబోయే ఎన్నిక-

ల్లో  ఆధిపత్య పార్టీలు పెట్టే ప్రలోభాలకులోనై ఓట్లను 
అమ్ముకోవద్దన్నారు.రాష్ట్రంలో ఒక్క శాతం జనాభా 
కూడా లేని వెలమలకు 16 అసెంబ్లీ సీట్లు , నాలుగు 
శాతం జనాభాలేని రెడ్లకు 48 అసెంబ్లీ సీట్లు  ఎలా 

కేటాయిస్తారని ఆధిపత్య పార్టీలను ప్రశ్నించారు.  
ఏజెన్సీ ప్రాంతాల్లో  నివసిస్తున్న గిరిజనులు,ఆది-
వాసీల హక్కులకు రక్షణ కల్పించే జీవో నెం.3 ను 
పునరుద్ధరించాలని ప్రభుత్వాన్ని డిమాండ్ చేశారు.

ఎస్సీ,ఎస్టీ ఉప ప్రణాళిక నిధులను దారి మళ్లించడా -
న్ని తప్పుబట్టా రు. అటవీ ప్రాంతాల్లో  ఏళ్ల తరబడి 
పోడు భూములు సాగు చేసుకుంటున్న గిరిజనుల -
తో పాటు, భూమిలేని అన్ని వర్గా ల పేదలకు పట్టా లు 
కల్పించాలన్నారు.జీవో నెం.3 పునరుద్ధరన కోసం 
గిరిజన ఎంపీ,ఎమ్మెల్యేలు ప్రభుత్వాన్ని ఎందుకు 
ప్రశ్నించలేదన్నారు.  ఎస్సీ,ఎస్టీ ఎంపీ,ఎమ్మెల్యేల 
వెనుక అదృష్ట్యశక్తులు ఉన్నాయన్న ఆయన కేసీఆర్ 
అనుమతి లేకుండా ఎస్సీ,ఎస్టీ ఎంపీ, ఎమ్మెల్యేలు 
మాట్లా డే పరిస్థితి లేదని విమర్శించారు.రాబోయే 
ఎన్నికల్లో  గిరిజన డిక్లరేషన్ ను ప్రతి తండాలో చర్చ 
జరగాలన్నారు. ఈ కార్యక్రమంలో రాష్ట్ర కో ఆర్డినే -
టర్ డా.ఎం.వెంకటేష్ చౌహాన్,రాష్ట్ర అధ్యక్షులు 
కొర్ర శరత్ నాయక్, ప్రకాష్ రాథోడ్,ప్రో.మంగు 
నాయక్, తుటా ఆర్గనైజింగ్ సెక్రటరీ ప్రో.రాజీవ్ 
పడియా, తెగా  నాయకులు రామచందర్ నాయక్, 
సురేష్ నాయక్ తదితరులు పాల్గొ న్నారు.

ఆర్కేపురంలో ‘మేరీ మిట్టి  మేరే దేశ్​’
హాజరైన అందెల శ్రీరాములు యాదవ్​
ఆర్కేపురం, విశాల భారతి: ఆర్కేపురం డివిజన్ లో 
కార్పొరేటర్ రాధాధీరజ్ రెడ్డి ఆధ్వర్యంలో ‘మేరీ 
మిట్టి- మేరే దేశ్’ కార్యక్రమంలో బీజేపీ మహేశ్వ-
రం నియోజకవర్గ ఇన్​చార్జి  అందెల శ్రీరాములు 
యాదవ్​ పాల్గొ న్నారు.  ప్రధాని నరేంద్రమోడీ 
ఫొటోకు క్షీరాభిషేకం చేశారు. ఈ సందర్భంగా  శ్రీ-
రాములు మాట్లా డుతూ దేశ స్వాతంత్ర్య ఉద్యమం -
లో అసువులు బాసిన అమరవీరులకు నివాళిగా 
దేశవ్యాప్తంగా మట్టి సేకరించి ఢిల్లీలో నిర్మించే 
స్మారక స్తూపం నిర్మించటం గొప్ప విషయమ-
న్నారు. చరిత్రను కాంగ్రెస్ తెరమరుగు చేసినా... 
స్వాతంత్ర్య ఉద్యమకారులను గుర్తించి భవిష్యత్ 
తరాలకు వారి సేవలను ప్రధాని మోడీజీ గుర్తు 
చేస్తున్నారని కొనియాడారు. ప్రతీ ఇంటి నుంచి 
సేకరించిన మట్టిని పార్టీ తరపున ఢిల్లీకి పంపుతు-

న్నామని అందెల తెలిపారు.  ఈ కార్యక్రమంలో 
డివిజన్ అధ్యక్షుడు ముంతా రాములు, సుదర్శ-
న్, వెంకటరెడ్డి, మహిళామోర్చా నాయకురాళ్లు  
కరుణ సహా పలువురు పాల్గొ న్నారు. బడంగ్​పేట్​ 
మున్సిపల్ కార్పొరేషన్ సాయిరామ్ నగర్ సహా 
పలు కాలనీల్లో    అందెల శ్రీరాములు యాదవ్ 
సమస్యలను అడిగి తెలుసుకున్నారు.  కాలనీ అసో-
సియేషన్స్ పిలుపు మేరకు శ్రీరాములు పర్యటించా -
రు.ఈ సందర్భంగా పలువురు కాలనీవాసులు... 
మౌలిక సదుపాయాలు సహా బస్సు, విద్య, వైద్య 
సౌకర్యాల ఇబ్బందులను అందెల దృష్టికి తీసుకొ -
చ్చారు. మరో రెండు నెలల్లో  బీజేపీ అధికారంలోకి 
రాగానే ప్రతీ సమస్యకు పరిష్కారం చూపుతామ -
ని హామీ ఇచ్చారు. ఈ కార్యక్రమంలో బడంగ్ 
పేట, బాలాపూర్ బీజేపీ, బీజేవైఎం నాయకులు  
పాల్గొ న్నారు.

స్టే షన్ ఘన్ పూర్ కి రావాల్సిన అవసరం లేదు
	 నియోజకవర్గంలో కష్ట మైన 

పరిస్థితులు నడుస్తు న్నాయి
	 ఎమ్మెల్యే రాజయ్య మరోసారి కీలక 

వ్యాఖ్యలు
హైదరాబాద్,విశాలభారతి: 

బీఆర్ఎస్ అధినేత కేసీఆర్‌ ఒకేసారి 115 శాసన -
సభ స్థా నాలకు.. ఎమ్మెల్యేల అభ్యర్థు లను ప్రకటిం-
చిన తర్వాత పార్టీలో కొన్నిచోట్ల అసమ్మతి గళాలు 
స్వరం పెంచుతున్న విషయం తెలిసిందే. అయితే 
స్టేషన్ ఘన్పూర్ ఎమ్మెల్యే తాటికొండ రాజయ్య 
మరోసారి కీలక వ్యాఖ్యలు చేశారు. హనుమ-
కొండ జిల్లా  ధర్మసాగర్ మండలం కేశవ నగర్ 
గ్రామపంచాయతీ భవనాన్ని రాజయ్య ప్రారంభిం -
చారు. అనంతరం నిర్వహించిన సమావేశంలో 
ఎమ్మెల్యే రాజయ్య మాట్లా డారు. రాజకీయ పరి-
స్థితులు చూస్తే.. తాను ఇక నియోజకవర్గా నికి 
రావాల్సిన అవసరమే లేదని రాజయ్య అన్నారు. 
నియోజకవర్గంలో కష్టమైన పరిస్థితులు నడుస్తు -
న్నాయని పేర్కొన్నారు. డప్పు కొట్టా లన్న, ఫ్లెక్సీలు 

కట్టా లన్న, ప్రజలు భయపడుతున్నారని ఎమ్మెల్యే 
రాజయ్య.. కడియంను ఉద్దేశించి సంచలన వ్యా-
ఖ్యలు చేశారు. అలాగే ఎవరికి భయపడాల్సిన 
అవసరం లేదన్నారు. కడియం శ్రీహరి ఎందుకు 
అభద్రతాభావంలో ఉన్నారో అర్థం కావడం లేద-
న్నారు. జనవరి 17 వరకు తానే ఎమ్మెల్యేనని.. 
స్టేషన్ ఘన్పూర్ నియోజకవర్గా నికి తానే సుప్రీ-
మ్నని ఎమ్మెల్యే రాజయ్య చెప్పారు.

నాకు నచ్చిన సీఎంలు ఇద్ద రే
	 ఒకరు ఎన్టీఆర్‌, మరొకరు కేసీఆర్‌ 
	 మంత్రి ఎర్రబెల్లి దయాకర్‌రావు

హైదరాబాద్,విశాలభారతి: 40 ఏళ్ల రాజకీయ 
జీవితంలో తనకు నచ్చిన ముఖ్యమంత్రులు ఇద్దరే 
ఇద్దరని.. ఒకరు ఎన్టీఆర్‌, మరొకరు కేసీఆర్‌ 
అని మంత్రి ఎర్రబెల్లి దయాకర్‌రావు అన్నారు. 
వరంగల్ జిల్లా  నెక్కొండ మండలంలో పలు 
అభివృద్ధి పనులను.. ఎమ్మెల్యే పెద్ది సుదర్శన్‌రె -
డ్డితో కలిసి మంత్రి దయాకర్‌రావు శనివారం 
ప్రారంభించారు. పెద్ద కొరుపోలు వట్టెవాగుపై 
రూ.20 కోట్లతో నిర్మించే వంతెనతో పాటు.. 
అలంకానిపేట నుంచి చిన్నకొరుకుల వరకు 
రూ.3.85 కోట్లతో చేపడుతున్న బీటీ రోడ్డు  నిర్మాణ 
పనులకు సుదర్శన్‌రెడ్డి శంకుస్థా పన చేశారు. ఈ 
సందర్భంగా ఇప్పుడు జరుగుతున్న అభివృద్ధి.. 
గత పాలకుల హయాంలో ఎందుకు జరగలేదో 
అందరూ ఆలోచించాలని ఎమ్మెల్యే కోరారు. కొత్త 

కొత్త పథకాలు, హామీల పేరిట కాంగ్రెస్‌ ప్రజలను 
మోసం చేసేందుకు బయలుదేరిందని ఎర్రబెల్లి 
దయాకర్‌రావు మండిపడ్డా రు. నర్సంపేట వెన-
కపడటానికి అసలు కారణం కాంగ్రెస్ అని ఆరో-
పించారు. అమలు కాని హామీలను నమ్మి ప్రజలు 
మోసపోవద్దని సూచించారు. ఎమ్మెల్యే సుదర్శన్‌ 
రెడ్డినే మళ్లీ ఆశీర్వదించాలని ఆయన కోరారు.

అభివృద్ధి చేస్తు న్న ఆశీర్వదించండి
	 ఎమ్మెల్యే కూసుకుంట్ల  ప్రభాకర్ రెడ్డి

చండూర్, విశాల భారతి:చండూరు అంగడిపేట 
మున్సిపాలిటీలో గల బిఆర్సి ఫంక్షన్ హాల్లో  జరిగిన 
గృహలక్ష్మి లబ్ధిదారులకు ఇండ్ల మంజూరు ఉత్త -
ర్వు ల పంపిణీ కార్యక్రమానికి హాజరైన ఎమ్మెల్యే 
కూసుకుంట్ల ప్రభాకర్ రెడ్డి మాట్లా డుతూ 2018 
లో సిసి రోడ్ల నిర్మాణం జరగలేదని అన్నారు.
నేను ఓడిన తర్వాత మునుగోడు నియోజకవర్గం 
లో అభివృద్ధి అనేది లేకుండా పోయింది తర్వాత 
ఈ ప్రాంతానికి పట్టిన శని దరిద్రం పోయి మళ్లీ 
అభివృద్ధి పనులు ఉరుకులు పెడుతున్నాయని 
అన్నారు పనులు బారెడుఉన్నాయి,సమయం 
తక్కువగా ఉందని అన్నారు.ఈ తక్కువ సమ-
యంలోనే ఎక్కువ పనులు చేయాలని నిరంతరం 
ప్రజా సమస్యల కోసం ప్రయత్నం చేస్తూ అభివృద్ధి 
పనులను వేగవంతం చేస్తున్నాను అన్నారు.ఈ 
మధ్యకాలంలో చండూరులో రెవిన్యూ డివిజన్ 
ఏర్పాటు చేసుకోవడం జరిగింది. దీనివలన ఆర్డిఓ 
డిఎస్పి గారు ఇక్కడే ఉంటారు దీనిలో భాగంగా 
పరిపాలనలో సులభంగా ఉంటుందని అన్నారు. 
గృహలక్ష్మి ఇల్లు  రాణి వారు ఏమీ బాధపడద్దని 
సెకండ్ లిస్టు లో అందరికి వచ్చే విధంగా చేస్తాన -
ని హామీ ఇచ్చారు మునుగోడు నియోజకవర్గం 

3000 ఇల్లు  మంజూరు అయినవి అని తెలిపారు.
గృహలక్ష్మి ఇల్లు  రానివారు స్థా నిక ఎంపీడీవోకి 
దరఖాస్తు చేసుకోవాలని కోరారు ప్రతి లబ్ధిదా-
రులు నిర్మించుకోవాలని తెలిపారు ఇల్లు  కట్టని 
వారికి డబ్బులు రావు అని అన్నారు.గృహ లక్ష్మీ 
పథకంలో మూడు పర్యాయాలు డబ్బులు వస్తా-
యని అన్నారు.మొదట బీస్మెంటు వరకు ఒక లక్ష 
గోడలు పూర్తి అయిన తర్వాత ఒక లక్ష, స్లా పు 
పూర్తయిన తర్వాత ఒక లక్ష.ఈ విధంగా మూడు 
పర్యాయాలు వస్తాయని అన్నారు.మొత్తం మూడు 
లక్ష రూపాయలు వస్తాయని అన్నారు.ఈ డబ్బులు 
లబ్ధిదారులు చెల్లించవలసిన అవసరం లేదన్నారు.

ఇండ్ల మంజూరు నిరంతరం ప్రక్రియ అన్నారు.పె-
న్షన్లు  అయితే ఏ విధంగా వస్తున్నాయో ఇల్లు  కూడా 
అదే విధంగా వస్తాయని తెలిపారు.కెసిఆర్ మళ్లీ 
ముఖ్యమంత్రి అయితే అభివృద్ధి పనులు ఇంకా 
మనకు ఎక్కువ వచ్చి మునుగోడు నియోజకవ-
ర్గం ససస్యమంగా అయితుందని అన్నారు.ప్రతి 
ఇంటికి మంచినీటిని అందించటం జరుగుతుం-
దన్నారు, జలాలు రావడం వలన ఫ్లోరి సిస్ ను ఈ 
రాష్ట్రం నుండి పార దోలాము అన్నారు.గుడిసె 
లేకుండా పేద వాడి కి గూడు నిర్మించుకోవడా -
నికి కేసీఆర్ గృహక్ష పథకం తీసుకువచ్చారని 
అన్నారు.గృహలక్ష్మి పథకంలో పైరవీలు లేవు అధి -

కారులు ఎంపిక చేస్తారని అన్నారు.కళ్యాణ లక్ష్మి 
షాది ముబారక్, రైతు బీమా,రైతుబంధు,పిల్లలకు 
మధ్యాహ్న భోజనం,సీఎం బ్రేక్ ఫాస్ట్,ఇలాంటి 
ఎన్నో పథకాలు తీసుకొచ్చిన.మళ్లీ మన కేసీఆర్ 
ముఖ్యమంత్రి చేయాలని కోరారు.అదేవిధంగా 
నన్ను ఆశీర్వదించి మరో ఐదు ఏళ్ళు ఎమ్మెల్యేగా 
పదవి.(నౌకరి)ఇప్పించాలని కోరారు,అదేవిధం-
గా ఇదికూడా గ్రామంలో డబల్ రోడ్డు  సిసి రోడ్డు  
పనులకు శంకుస్థా పన చేశారు,అదేవిధంగా 
గొల్లగూడెంలో గ్రామపంచాయతీ,చండూరు 
మున్సిపాలిటీ లకినేనిగూడెంలో కమ్యూనిటీ 
హాల్ నిర్మాణానికి శంకుస్థా పన చేశారు.ఈ కా -
ర్యక్రమంలో  జడ్పిటిసి కర్నాటి వెంకటేశం, 
చండూర్ మున్సిపాలిటీ కౌన్సిలర్లు  తోకల చంద్ర -
కళ వెంకన్న, అనెపర్తి శేఖర్ కోడి వెంకన్న,అనేపర్తి 
శేఖర్,కొండ్రెడ్డి,కోఆప్షన్ లు జావిద్,ముజాహిద్దీ -
న్,గ్రామల సర్పంచ్లు ,ఎంపీటీసీలు,ఎంపీడీవో 
యాకూబ్ నాయక్, గ్రంథాలయ చైర్మన్ తేలుకుం-
ట్ల రాజకుమారి చంద్రశేఖర్, బిఆర్ఎస్ మండల 
అధ్యక్షుడు పాటల వెంకన్న,చండూరు మండల 
యువజన  అధ్యక్షుడు అనిల్ కుమార్ పట్టణ అధ్య -
క్షుడు భూతరాజు దశరథ,తదితర నాయకులు  
పాల్గొ న్నారు.

సీసీ రోడ్డు  నిర్మాణ పనులకు శంకుస్థా పన
కోదాడ, విశాల భారతి:కోదాడ పట్టణంలోని 27వ 
వార్డు లో నల్గొం డ ఎంపీ ఉత్తమ్ కుమార్ రెడ్డి అభి-
వృద్ధి నిధులు 5 లక్షల రూపాయలతో సీసీ రోడ్డు  
నిర్మాణ పనులకు వార్డు  కౌన్సిలర్ షాబుద్దీన్ తో 
కలిసి పిసిసి రాష్ట్ర కార్యదర్శి చింతకుంట్ల లక్ష్మీనా -
రాయణ రెడ్డి శంకుస్థా పన చేశారు. ఈ సందర్భం-
గా వారు మాట్లా డుతూ ఎంపీ ఉత్తమ్ కుమార్ 
రెడ్డి నిధులతో పట్టణంలో మౌలిక సదుపాయాల 

కల్పనకు కృషి చేస్తున్నట్లు  తెలిపారు. రాబోయే 
ఎన్నికల్లో  కాంగ్రెస్ పార్టీ విజయం సాధించటం 
ఖాయమని అన్నారు. కౌన్సిలర్ షాబుద్దీన్ మాట్లా -
డుతూ వార్డు లో ప్రధానంగా నెలకొన్న సమస్యలను 
గుర్తించి పరిష్కరిస్తున్నట్లు  తెలిపారు. ఈ కార్యక్ర -
మంలో మున్సిపల్ ఫ్లోర్  లీడర్ కందుల కోటేశ్వర -
రావు, కర్రీ సుబ్బారావు, నిరంజన్ రెడ్డి, కొల్లా  కోటి 
రెడ్డి, బాబా తదితరులు పాల్గొ న్నారు.

కేఆర్ఆర్ డిగ్రీ కాలేజ్ పూర్వ విద్యార్థు ల కలయిక
	 4 దశాబ్దా ల అనంతరం కలుసుకున్న 

మిత్రులు
కోదాడ, విశాల భారతి:విద్యార్థి ఉద్యమాలకు 
పురుడు పోసిన కెఆర్ఆర్ డిగ్రీ కళాశాల 1981-
84 బ్యాచ్ బిఏ విద్యార్థు లు ఆదివారం కోదాడ 
పట్టణంలోని పబ్లిక్ క్లబ్ ఆడిటోరియంలో పూర్వ 
విద్యార్థు ల అపూర్వ సమ్మేళనం నిర్వహించారు. 
కళాశాల చదువు పూర్తి చేసుకుని నాలుగు దశాబ్దా -
లు అయిన తర్వాత వివిధ రంగాల్లో  స్థిరపడి ఉన్న 
ఆరు పదుల వయసు దాటిన మిత్రులందరూ కలు-
సుకొని సంబరాలో మునిగిపోయారు. కళాశాలల 
నాటి జ్ఞా పకాలను గుర్తు చేసుకున్నారు. విద్యార్థి 
ఉద్యమాల్లో  ఈ బ్యాచ్ ప్రత్యేక గుర్తింపు పొందిన -
ట్లు గా నేటికీ కళాశాల చరిత్ర చెబుతుంది. తొలుత 
ఆ బ్యాచ్ లో మృతి చెందిన గడ్డం విద్యా సాగర్ 
రెడ్డి తో పాటు పలువురికి ఘనంగా నివాళులర్పిం-
చారు. ఉన్నత స్థా నాల్లో  ఉన్న విద్యార్థు లను చూసి 

గురువులు గర్వంగా ప్రసంగించారు. తమకు 
విద్యా బుద్ధు లు నేర్పిన నాటి గురువులు శ్రీరామ 
శ్రీరామ కవచం వెంకటేశ్వర్లు , మంత్రి ప్రగడ 
బరతారావు, రంగారావు ప్రసన్నాంజనేయులు, 
అందే సత్యం, మేరీ కుట్టి జోసెఫ్ లను శాలువాలు 
ఘనంగా సత్కరించారు. ఈ సందర్భంగా పూర్వ 
విద్యార్థు లు మాట్లా డుతూ ఈ కళాశాలలో చదు-
వుకోవటం తమ అదృష్టమని గురువులు తమకు 
విద్యతో పాటు సంస్కారాన్ని కూడా నేర్పారని 
సమాజం పట్ల గురుతరమైన బాధ్యతను అవగతం 
చేశారని పూర్వ విద్యార్థు లు తమ అభిప్రాయం 
వ్యక్తం చేశారు. ఈ కార్యక్రమంలో పూర్వ విద్యా-
ర్థు లు కే రమేష్, తుమ్మ ప్రసాదు, కెవి శశిధర్, 
కోనేరు శ్రీనివాసరావు, వక్కవంతుల నాగార్జు న, 
యస్ రామిరెడ్డి, పందిరి నాగిరెడ్డి, కోడారు రాణి, 
విజయ, ఇందిరా, నరసింహారావు, రాఘవరావు, 
పూర్వ విద్యార్థు లు పాల్గొ న్నారు.

ఎమ్మెల్యేగా బరాబర్ పోటీలో ఉంటున్న
	  ప్రాణం పోయినా వెనకడుగు వేసేది 

లేదు.
	 ఎన్నికలకు సంసిద్ధు లు కావాలి..
	 అదిరింపులకు బెదిరింపులకు 

భయపడేది లేదు..
	 నల్గొం డ గడ్డ పై సకలజనుల జెండా 

ఎగురవేస్తా
	 బీఆర్ఎస్ అసమ్మతినేత పిల్లి 

రామరాజు యాదవ్.
నల్గ ొండ, విశాల భారతి: ఎన్నికల కోసం సంసి-
ద్ధు లు కావాలని కనగల్ మండలం ముఖ్య కార్య-
కర్తలకు బిఆర్ఎస్  అసమ్మతి నేత పిల్లి రామరాజు 
యాదవ్ దిశా నిర్దేశం చేశాడు. ఆదివారం కనగల్  
మండల కేంద్రంలోని ఒక ప్రైవేటు ఫంక్షన్ హాల్ 
కనగల్  మండలానికి సంబంధించిన 50 
బూతులకు సంబంధించిన 2,000 మందితో 
ముఖ్య కార్యకర్తల సమావేశాన్ని ఏర్పాటు చేయడం 
జరిగింది. ఈ సమావేశంలో విఆర్ఎస్ అసమ్మతి 
నేతలైన సర్పంచులు ఉపసర్పంచ్ లు  ఎంపీటీసీలు 
వార్డ్ మెంబర్లు  పెద్ద ఎత్తున పాల్గొ న్నారు. కనగల్ 
బ్రిడ్జి వద్ద వందలాది మంది ముఖ్య కార్యకర్తలు 
బైక్ లపై వచ్చి ఘన స్వాగతం పలికారు. ఈ సంద-
ర్భంగా బిఆర్ ఎస్ అసమ్మతినేత పిల్లి రామరాజు 
యాదవ్ మాట్లా డుతూ కాంగ్రెస్ టిఆర్ఎస్ పార్టీకి 
సంబంధించిన నేతలు నాపై అనేక రకమైన 
అబద్ధా ల ప్రచారాలు చేస్తున్నారని వాటిని ఎవరు 

కూడా నమ్మవద్దని కార్యకర్తలకు సూచించాడు.70 
ఏళ్లు గా నల్లగొండ నియోజక వర్గా న్ని ఒకే 
సామాజిక వర్గం తమ గుప్పిట్లో  పెట్టుకుం దని 
నూతన సామాజిక మార్పుకు శ్రీకారం చుట్టాల్సి న 
ఆవశ్యకత ఎంతైనా ఉందని వారన్నారు. ఏలాంటి 
అదిరింపులకు బెదిరింపులకు భయపడేది లేదని 
బరాబర్ ఎమ్మెల్యేగా అభ్యర్థిగా బరిలో ఉంటునాని 
వారన్నారు. అధికార పార్టీకి సంబంధించిన ఎమ్మె -
ల్యే అనుచరులు ఎన్ని ఆటంకాలు సృష్టించినా 
వాటిని అధిగమించి ప్రేమాభిమానాలతో ఇక్కడికి 
వచ్చిన వారందరికీ కృతజ్ఞతలు తెలియజేశారు. 
పిల్లి రామరాజు సకల జనుల సబ్బండావర్గా ల 
వ్యక్తిగా ముందుకు సాగుతాడు అన్న సంగతి 
గుర్తుంచుకోవాలన్నారు.ఎన్నికల సమయంలో 
అధికార పార్టీకి సంబంధించిన వారి కాంగ్రెస్ 
పార్టీకి సంబంధించిన వారి ప్రలోభాలకు గురి చేసే 
ప్రమాదం ఉంటుందని ఎలాంటి వాటికి తలొగొ-
ద్దని విజ్ఞప్తి చేశారు. ఎన్ని వేధింపులకు పాల్పడినా 
ఆఖరికి జైలుకు పంపినా వెనక్కి తగ్గేది లేదన్నారు.
ముఖ్య కార్యకర్తలంతా సమన్వయంతో సర్దు బాటు 
చేసుకొని ఓట్లను రాబట్టుకో వడానికి అందరూ ని-
ర్విరామంగా కృషి చేయాలని వారన్నారు. త్వరలో-
నే మన గుర్తును మీ ముందుకు తీసుకు వస్తానని 
తెలియజేశారు. ఈ కార్యక్రమంలో కనగల్లు  మం-
డలానికి సంబంధించిన వివిధ గ్రామాల సర్పం-
చులు మాజీ సర్పంచులు ఉప సర్పంచ్లు  వార్డు  
మెంబర్లు  వివిధ గ్రామాల బాధ్యులు పాల్గొ న్నారు.

బీఆర్ఎస్ పథకాలుగానే సంక్షేమ పథకాలు
	   సీపీఐ, ఎంఎల్ న్యూడెమోక్రసీ 

నాయకుల ఆరోపణ
నల్గ ొండ, విశాల భారతి :తెలంగాణ రాష్ట్రంలో ప్రవే -
శపెట్టిన దళిత బంధు, బీసీ బందు, మైనార్టీ బందు, 
గృహలక్ష్మి,డబల్ బెడ్ రూమ్, పథకాలను బిఆర్ఎ-
స్ పార్టీలో ఆర్ధికంగా స్థిరపడినవారికి ఇవ్వటం 
హేయమైన చర్య అని అన్నారు.సంక్షేమ పథకాల-
ను పేదలకు అందరికి  వర్తింపజేయాలని సిపిఐ 
(ఎంఎల్) న్యూడెమోక్రసీ రాష్ట్ర నాయకులు ఎం. 
డేవిడ్ కుమార్ ప్రభుత్వాన్ని డిమాండ్ చేశారు. 
స్థా నిక శ్రామిక భవన్ లో జరిగిన న్యూడెమోక్ర-
సీ నల్లగొండ డివిజన్ ముక్యుల సమావేశంలో 
ఆయన పాల్గొని  మాట్లా డుతూ ప్రభుత్వం నుండి 
వస్తున్న పథకాలు మొత్తం బిఆర్ఎస్ పార్టీలోని 
ఆర్థికంగా స్థిరపడిన వారికే వర్తింపజేసే విధానా-
న్ని మార్చుకొని,పార్టీలకు అతీతంగా గ్రామంలో 
ఉన్న పేద బడుగు, బలహీన వర్గా లకు ప్రజలకు 
వర్తింపజేయాలని ప్రభుత్వాన్ని డిమాండ్ చేశారు. 
గతంలో ప్రభుత్వాలు సంక్షేమ పథకాలు వస్తే గ్రా-
మంలోని నిరుపేదలను ఎంపిక చేసేవారిని, బిఆ-
ర్ఎస్ ప్రభుత్వం అధికారంలోకి వచ్చిన తరువాత 

ఒంటెద్దు  పోకడగా వ్యవహరిస్తున్నారని అన్నారు. 
బిఆర్ఎస్ పార్టీ లో ఆర్ధికంగా స్థిరపడినవారికే 
సంక్షేమ పథకాలు ఇస్తున్నారని పేర్కొన్నారు.
నిజమైన లబ్ధిదారులకు అన్యాయం జరుగుతుం-
దని. అందుకే బిఆర్ఎస్ పార్టీ ప్రభుత్వ ప్రజా వ్యతి-
రేక విధానాల పైన  దళితులు, బీసీలు, మైనార్టీలు, 
పేదలు, అందరు ఉద్యమించి,వచ్చే ఎన్నికల్లో  ప్ర-
భుత్వానికి కనువిప్పు కలిగే విధంగా చేయాలని,అ-
ర్హు లైన పెదలందరికీ సంక్షేమ పథకాలు వర్తింప చే-
యకపోతే 2023 డిసెంబర్ లో జరుగు ఎన్నికలలో 
తగుమూల్య0 చెల్లించక తప్పదని.అని హెచ్చరిం-
చారు.దళిత బంద్ పథకం లో డబ్బున్నవారికే,ఇస్తు -
న్నారని దీనిపై విచారణ జరిపించాలని అన్నారు. 
ఈ కార్యక్రమంలో సి పి ఐ యం ఎల్ న్యూడెమోక్రసీ 
నాయకులు ఇందూరు సాగర్,జ్వాల వెంకటేశ్వ-
ర్లు ,బొమ్మిడి నగేష్,అంబటి చిరంజీవి,బొంగరాల 
నర్సింహ, బి.వి చారి,బీరెడ్డి సత్తిరెడ్డి,ఏమిరెడ్డి శ్రీని-
వాస్ రెడ్డి,పోలె పవన్,దాసరి నర్సింహ,కల్లూ రు 
అయోధ్య, నాయుడు,మునుకుంట్ల ఆంజనేయు-
లు,సైదులు,అశోక్, జానపాటి శంకర్, తదితరులు 
పాల్గొ న్నారు

విద్యార్థు లకు వ్యక్తిత్వ వికాసాన్ని నేర్పించాలి
	 ఓయూ రిటైర్డ్ ప్రొఫెసర్ కసిరెడ్డి 

వెంకట్ రెడ్డి
చిట్యాల, విశాలభారతి:విద్యార్థు లకు పాఠ్యాంశా-
లతో పాటు వ్యక్తిత్వ వికాస విద్యను గురువులు 
నేర్పించాల్సిన అవసరం ఉందని ఉస్మానియా 
యూనివర్సిటీ విశ్రాంత ఆచార్యులు కసిరెడ్డి 
వెంకటరెడ్డి అన్నారు. నల్లగొండ జిల్లా  చిట్యాల 
మండల కేంద్రంలో తెలంగాణ స్కూల్స్ మేనేజ్మెం-
ట్ అసోసియేషన్ (ట్రస్మ) ఆధ్వర్యంలో ఆదివారం 
జరిగిన ప్రైవేట్ పాఠశాల ఉపాధ్యాయుల సన్మాన 
కార్యక్రమం నిర్వహించారు. ఈ సందర్భంగా 
మండలంలోని 74 మంది ప్రైవేటు పాఠశాలల 
ఉపాధ్యాయులను ఘనంగా సన్మానించడం 
జరిగింది. ఈ సందర్భంగా కసిరెడ్డి వెంకటరెడ్డి 
విజ్ఞా నంతో పాటు విద్యార్థు లకు వినయం నేర్పిం -
చాలని అన్నారు. గురువు మనసు తల్లి హృదయం 
లాంటిదని పిల్లవాడికి తల్లి లాలించిన విధంగా 
ఉపాధ్యాయులు విద్యార్థు లకు విద్యాబోధన 
చేయాలని సూచించారు. గురువు నేర్పిన పాఠం 
శ్రద్ధగా నేర్చుకున్న విద్యార్థి మంచి గురువుగా 
మారతాడని గురువు మార్గా న్ని శిష్యుడు ఆచరిం -

చాలని అన్నారు. ప్రస్తుత సమాజంలో సమాజాన్ని 
తీర్చిదిద్దే విద్యార్థు లను నిర్మాణం చేసుకోవల్సిన 
అవసరం ఉందని అన్నారు. ఆనందం దివ్యమైన -
దని ఆనందంగా ఉన్న వ్యక్తిలో ఆందోళనలు, సమ-
స్యలు ఉండవని అన్నారు. శ్రమించే వ్యక్తి దేనినైనా 
సాధిస్తాడని శ్రమించే తత్వాన్ని విద్యార్థుల్లో   నేర్పిం -
చాలని  సూచించారు. ముఖ్యఅతిథిగా పాల్గొ న్న 
మున్సిపల్ చైర్మన్ కోమటిరెడ్డి వెంకటరెడ్డి మాట్లా -
డుతూ పవిత్రమైన టువంటి గౌరవ ఉపాధ్యాయ 
వృత్తిలో ఉన్నవారు అదృష్టవంతులని అన్నారు. 
విద్యార్థు లను సత్ప్రవర్తన కలిగిన భావి పౌరులుగా 
ఉపాధ్యాయులు తీర్చిదిద్దా లని అన్నారు. ఈ కార్య -
క్రమంలో మండల ట్రస్మా అధ్యక్షుడు ఎండి జమీ-
రుద్దీన్, జిల్లా  శాఖ అధ్యక్షులు ముక్కామల రామ్మో -
హన్, మండల విద్యాధికారి నరసింహ, డివిజన్ 
అధ్యక్షుడు అలుగుబెల్లి శ్యాంసుందర్ రెడ్డి, ఎండి 
ఫయాసుద్దీన్, నాయకులు పోలోజు నాగేందర్, 
నాయకులు ఎన్ ఎఫ్ సుందర్ రాజ్, గట్టు  అలె-
గ్జ ాండర్ రెడ్డి, శంకర్, శ్రీధర్, జూలకంటి వేణు 
గోపాల్ రెడ్డి,గడ్డం విశ్వనాథ్, ఆనంద్, విజయ-
కుమార్ తదితరులు పాల్గొ న్నారు.

మీడియా వాహనాల గుర్తింపు కార్డు ల పంపిణీ
	 ఎన్నికలు ప్రశాంతంగా 

నిర్వహించేందుకు  మీడియా 
సహకరించాలి

కోదాడ, విశాల భారతి:సమాజంలో మీడియా 
సేవలు  అత్యంత కీలకమైనవని కోదాడ డిఎస్పి 
ప్రకాష్ అన్నారు. ఆదివారం కోదాడ మార్కెట్ 
కమిటీ అతిధి గృహంలో మీడియా వారి 
వాహనాల గుర్తింపు కార్డు ల పంపిణీకి ఆయన 
ముఖ్యఅతిథిగా పాల్గొని  మాట్లా డారు. ప్రస్తుతం 
ఎన్నికలు సమ్మెపిస్తున్న తరుణంలో మీడియా బా-
ధ్యతలు అత్యంత కీలకమని అన్నారు. ప్రశాంతం-
గా ఎన్నికలు జరిగేలా కృషి చేయడంలో మీడియా 
పాత్ర ఎంతో ఉందన్నారు. మీడియా వారి విధి 
నిర్వహణలో పోలీస్ వారి సహకారం ఉంటుం-
దన్నారు. వాట్సాప్ గ్రూపులో శాంతియుత 
వాతావరణాన్ని భంగం కలిగించే తప్పుడు 
సమాచారాలకు బాధ్యత వహించాల్సి వస్తుం-
దని ఈ విషయాల్లో  అప్రమత్తంగా ఉండాలని 
సూచించారు. చట్ట వ్యతిరేక చర్యలపై కఠిన 
చర్యలు ఉంటాయని హెచ్చరించారు. మత్తు 

పదార్థా లు గంజాయి ఇతర మాదకద్రవ్యాలు 
అక్రమంగా డబ్బు రవాణా తదితర అంశాలపై 
పోలీసు నిఘా పెంచామన్నారు. ఇటువంటి కార్య -
కలాపాలపై మీడియా పోలీసులకు సమాచారం 
ఇచ్చి సహకరించాలన్నారు. ప్రెస్ క్లబ్ అధ్యక్షులు 
కారంగుల అంజన్న గౌడ్ మాట్లా డుతూ మీడియా 
సేవలకు పోలీసుల సహకారం ఉండాలన్నారు. 
సమాచార సేకరణకు వెళ్లే మీడియా ప్రతినిధుల-
కు పోలీసుల ద్వారా ఇబ్బందులు కలగకుండా 
చూడాలన్నారు. ఎన్నికల నిర్వహణలో పోలీస్ 
యంత్రాంగానికి మీడియా సహకారం అందిస్తా-
మన్నారు. అనంతరం డిఎస్పిని ఘనంగా సన్మా-
నించారు. ఈ కార్యక్రమంలో ఎలక్ట్రాని క్ మీడియా 
అధ్యక్షులు పడిశాల రఘు, యూనియన్ అధ్యక్షు-
లు వంగవీటి శ్రీనివాసరావు, ప్రెస్ క్లబ్ అధ్యక్షులు 
పిడమర్తి గాంధీ, సీనియార్ జర్నలిస్టు  పల్లా  రామ-
కృష్ణ, వెన్నబోయిన పూర్ణచంద్రరావు, సైదులు, 
వెంకటనారాయణ, లక్ష్మణ్, సురేష్, రాము, లక్ష్మీ-
నారాయణ, వాసు, గోపాల్, నజీర్ తదితరులు  
పాల్గొ న్నారు.

లయన్స్ క్లబ్ ఆధ్వర్యంలో పుస్తకాల పంపిణీ
రామన్నపేట, విశాలభారతి:‘లయన్స్ క్లబ్’, 
‘ఇన్ఫినిటీ ఎడ్యుకేషన్ మైగ్రేషన్ సర్వీస్’  సంయు-
క్తంగా వెల్లంకి గ్రామంలో 800 బ్లాం కెట్స్​, 200 
మంది స్టూ డెంట్లకు  నోట్ బుక్స్,  స్టేషనరీ కిట్స్  
తిమ్మాపురం - సరళ – మధుసూదన్,  తిమ్మాపు-
రం దీప్తి– సురేందర్ రెడ్డి ,  ఆడెపు -సబితా– రవి,  
వెన్​రెడ్డి పూర్ణిమ – శ్రీనివాస్ రెడ్డి -ఆధ్వర్యంలో 
పంపిణీ చేశారు. ఈ కార్యక్రమంలో రామన్న-

పేట మండల ఎంపీటీసీల ఫోరం ప్రెసిడెంట్​
తిమ్మాపురం మహేందర్ రెడ్డి, మంజుల  పార్టీ 
గ్రామశాఖ అధ్యక్షుడు ఎడ్ల సురేందర్ రెడ్డి , నకి-
రేకంటి రవీందర్ , గోధుమల సోమప్ప, నకిరేకం-
టి నితిన్, మండల మహిళ అధ్యక్షురాలు గంజీ 
బాలమని, ఉదయ్ రాణి, శ్రావణ్ చారీ, ఉపేందర్ 
చారీ, గీరి, మధు, కిరణ్, నవీన్ తదితరులు  
పాల్గొ న్నారు

ఉద్యమకారుల సంక్షేమ బోర్డు  ఏర్పాటు చేయాలి 
రామన్నపేట, విశాల భారతి:  తెలంగాణ ఉద్యమ 
కారుల సంక్షేమ బోర్డు  ఏర్పాటుకు కృషి చేయాలని  
తెలంగాణ ఉద్యమ కారుల ఫోరం రాష్ట్ర మైనార్టీ 
సెల్ నాయకుడు  ఎస్కే చాంద్ తెలంగాణ ఉద్య-
మకారుడు, పీసీసీ వైస్​ప్రెసిడెంట్​ చెరుకు సుధాకర్​
ను కోరారు. ఆదివారం నకిరేకల్ లో సుధాకర్​ 
నివాసం లో   ఆయనను మర్యాదపూర్వకంగా 
కలిసి వినతి పత్రం  అందజేశారు. ఈ సందర్భంగా 
మాట్లా డుతూ ఉద్యమకారులకు పింఛన్లు ,  బస్సు 

పాసులు, ట్రైన్ పాసులు ఉచితంగా ఇవ్వాలని 
డిమాండ్​చేశారు.  ప్రతి ఉద్యమకారుడికి  డబుల్ 
బెడ్ రూమ్ ఇళ్లను అందజేయాలని, రాజకీయాలు 
అతీతంగా గౌరవించాలని కోరారు.  ఈ కార్యక్ర-
మం లో ఏర్పుల రామదాసు, బెడద లింగస్వామి,  
మాండ్ర రామచంద్రం,  ఆళ్ల బాలకృష్ణ , చెరుకు 
ఈశ్వర్, ఎండీ లతీఫ్ , ఎండీ యాకూబ్ , ఎస్ 
శీను , పెండం రవి, గుండ్లపల్లి  బాలయ్య, ఎస్ కే 
యాకూబ్ తదితరులు పాల్గొ న్నారు.

పద్మశాలి సంఘం అధ్యక్షుడిగా కోడి గిరిబాబు 
చండూర్, విశాల భారతి:చండూర్ మున్సిపల్ 
కేంద్రం చెందిన కోడి గిరిబాబు,పద్మశాలి సంఘం 
నూతన అధ్యక్షుడిగా,ఆదివారం ఏకగ్రీవంగా 
ఎన్నుకున్నారు,ఈ సందర్భంగా ఆయన మాట్లా డు-
తూ తను అధ్యక్షునిగా ఎన్నిక చేసిన వారందరికీ 
హృదయపూర్వక శుభాకాంక్షలు తెలియజేశారు 
పద్మశాల సమస్యలపై నిరంతరం పోరాటం చేస్తాన-
ని అన్నారు, ఇతను చండూరు సర్పంచ్ ఐదు సంవ-
త్సరాల,పనిచేశారు ఇంతే కాక ప్రస్తుతం మండల 
కాంగ్రెస్ పార్టీ అధ్యక్షులుగా కొనసాగుతున్నారు.

సనాతన ధర్మం అశాస్త్రీయమైనది
	 రాజ్యాంగ ధర్మమే సర్వోన్నతమైనది 
	 కెవిపిఎస్ రాష్ట్ర  కార్యదర్శి  స్కైలాబ్ 

బాబు
నల్గ ొండ,విశాల భారతి:కెవిపిఎస్ ఆవిర్భావ దినో -
త్సవం సందర్భంగా నల్లగొండ జిల్లా  కేంద్రంలో 
కే వి పి ఎస్ జిల్లా  ప్రధాన కార్యదర్శి పాలడుగు 
నాగార్జు న జండా ఆవిష్కరణ చేశారు. అనంతరం 
నిర్వహించిన సనాతన ధర్మమా రాజ్యాంగ ధర్మమా 
అనే సభకు కెవిపిఎస్ జిల్లా  అధ్యక్షుడు కొండేటి 
శ్రీను అధ్యక్షతన జరిగింది ఈ అంశంపై  స్కైలాబ్ 
బాబు మాట్లా డుతూ సనాతన ధర్మం ఆశాస్త్రీయ-
మైనదని రాజ్యాంగ ధర్మమే సర్వోన్నతమైనదని 
వారు అన్నారు. వేదిక మీద ఉన్న కేవీపీఎస్ రాష్ట్ర 
నాయకులు వివిధ ప్రజాసంఘాల  నుంచి హాజరై-
నటువంటి ప్రతి ఒక్కరికి కెవిపిఎస్ తెలంగాణ రాష్ట్ర 
కమిటీ తరఫున జై భీమ్ లాల్ సలాం తెలియజేసారు. 
కెవిపిఎస్ 1998 అక్టో బర్ 2వ తేదీనఆత్మగౌరవం-
,సమానత్వం,కులనిర్మూలన అనే లక్ష్యాల సాధన 
కోసం ఏర్పడింది అన్నారు.ఏర్పడి 25 సంవత్సరాలు 
పూర్తయిన సందర్భంగా రాష్ట్రవ్యాప్తంగా అక్టో బర్ 2 
నుండి 9 వరకు కెవిపిఎస్ ఆవిర్భావ వారోత్సవాలు 
జరుగుతున్నాయన్నారు. ఆదివారం నల్గొం డలో 
అత్యంత ఘనంగా కెవిపిఎస్ జెండా ఆవిష్కరణ 
జరిగిందన్నారు. ఆ తర్వాత జరుగుతున్నటువంటి 
సనాతన ధర్మమా రాజ్యాంగ ధర్మమా ఈ దేశానికి ఏ 
ధర్మం అవసరమనేటువంటి పద్ధతులలో సెమినార్ 
లో మాట్లా డుతూ మీ అందరికీ తెలుసు సనాతన 
ధర్మం మీద తమిళనాడులో ఆ రాష్ట్ర ముఖ్యమంత్రి 
కొడుకు ఆ రాష్ట్ర మంత్రివర్యులైనటువంటి ఉదయ-
నిది స్టా లిన్ సనాతన ధర్మం డెంగ్యూ,మలేరియా 
లాంటి జబ్బులతో సమానం అని ఆ జబ్బులని 
ఏలాగైతే వదిలించుకుంటామో ఈ సనాతన ధర్మా-
న్ని కూడా ఈ దేశం నుంచి వదిలించుకోవాల్సిన 

అవసరం ఉందన్నారన్నారు. అభ్యుదయ రచయి -
తల సంఘం వర్క్ షాప్ లో ఆయన ఒక ఇంటర్నల్ 
మీటింగ్ లో మాట్లా డింది ఆ మాట్లా డిన దానిమీద 
సాధారణ ఆర్ఎస్ఎస్ కార్యకర్త కానీ మొదలుకొని 
ఈ దేశ ప్రధానమంత్రి నరేంద్ర మోడీ గారి వరకు 
దేశ హోంమంత్రిగా ఉన్నటువంటి అమిత్ షా 
వరకు వీరందరూ కూడా ఘాటుగా స్పందించా-
రన్నారు.పరమహంస స్వామి అనేటువంటి ఒక 
వ్యక్తి సనాతన ధర్మం మీద వ్యాఖ్యానించినటువంటి 
ఉదయనిది స్టా లిన్ తలనరుక్కొని తల పట్టు కొచ్చిన-
టువంటి వాళ్లకి 10 కోట్ల రూపాయలు ఇస్తా అని 
చెప్పేసి సుఫారి ప్రకటించారు.ఇంకో మంత్రి ఆయన 
నాలుక కోసేయండి సనాతన ధర్మం గురించి మాట్లా -
డినందుకు ఆయన సెలవిచ్చారు అన్నారు. ఏ రోజు 
నోరు మెదుపనటువంటి నరేంద్ర మోడీ గారు స్పం-
దించారు.ఏమని స్పందించారు అంటే చరిత్ర లోతు-
ల్లో కి వెళ్ళకండి కార్యకర్తలారా అని చెప్పేసి పిలుపు -
నిచ్చాడు.చరిత్ర లోతుల్లో కి వెళితే ఏం జరుగుతుందో 
మోడీ గారికి అమిత్ షా గారికి స్పష్టంగా తెలుసు 
ఎందుకంటే సనాతన ధర్మం గురించి రోజు వల్లిం-
చేటువంటి వాళ్ళు కూడా ధర్మాన్ని పాటించలేదు ఆ 
ధర్మాన్ని పాటిస్తే ఈ దేశం అధోగతి పాలైతే ఆధునిక 
యుగం వైపు దేశం పోదు అని వారికి తెలుసన్నారు. 
సనాతన ధర్మం అంటే ఏమిటి అనేటువంటిది 
ముందుగా మనం అర్థం చేసుకోవాల్సిన అవసరం 

ఉంటది. హిందు మతంలోనే కాదు,ముస్లిం మతం-
లోను,క్రిస్టియన్ మతంలో కూడ అంతరాలను 
పెంచి పోషిస్తున్నటువంటి సనాతన భావాలు ఉన్నా-
యన్నారు. ఈ భావాలే సనాతనమైనటువంటి 
భావాలు అన్నారు.ఉదాహరణకి ముస్లిం మతంలో 
మూడుసార్లు  తలాక్  తలాక్ తలాక్ అంటే విడాకులు 
అయిపోయినట్టే ఇది సనాతన భావం.ఒక హిందూ 
మతంలోనే సనాతన భావం ఉందని చెప్పేసి కెవి -
పిఎస్ కోరట్లేదు అన్ని మతాలలో సనాతనమైన-
టువంటి తప్పుడు భావాలు ఉన్నాయి అంటుంది.
సనాతన అంటే అర్థమేమిటి పురాతనమైంది అని 
అర్థం.ఆది అంతం లేకుండా ఈ దేశంలో ఏది 
ఉండదు. సనాతన ధర్మానికి ఆది అంతం లేదని 
ఈ హిందుత్వ మతోన్మాత వ్యక్తులు అంటున్నా-
యి.ప్రతిదీ నిరంతరం మారుతూ ఉంటుంది ఆ 
మార్పులో మనం కూడా ఉండాల్సిన అవసరం 
ఉంటది ఏమిటి పాతకాలంలో సనాతన ధర్మం 
అంటే భర్త చనిపోతే భార్యను కూడా తీసుకొచ్చి 
చితిలో వేసి బతికున్న భార్యను కూడా భర్త శవం 
పక్కన పెట్టికాలబెట్టడం సనాతన ధర్మమా అన్నారు. 
ఈ ధర్మాన్ని ఈ ఆధునిక యుగంలో కొనసాగిద్ద ాం 
అంటే అంగీకరిస్తారా.! సనాతన ధర్మం ప్రకారంగా 
మహిళా అంటే మనిషి కాదు మహిళలు మనుషులు 
కాదు సనాతన ధర్మంలో స్త్రీ అంటే ద్వితీయ శ్రేణి 
పౌరురాలు,ఒక స్త్రీ అంటే బాల్యంలో తన కన్న 
తండ్రి చాటున పెరగాలి,యవ్వనంలో భర్త కింద 
నలుగుతూ బతకాలి,పతియే దైవంగా బతకాలే 
భర్తకి అడ్డం తిరగకూడదు. వృద్ధా ప్యంలో తన కన్న 
కొడుకుల కంట్రోల్ లో వాళ్ల నీడన బతకాలి తప్ప-
కూడదు.ఇవి సనాతన ధర్మ లక్షణాలు.స్త్రీ  పురుషుడి 
పాదాల దగ్గర పడి ఉండాలి అని చెప్పింది మన 
సనాతన ధర్మ.. సనాతన ధర్మం ప్రకారం అయితే 
ఈ దేశంలో మాయావతి, ముఖ్యమంత్రి ఎంధుకు 

ఐనది.? ఇందిరమ్మ ప్రధానమంత్రి ఎంధుకు ఐనది.? 
18 సంవత్సరాల నిండినటువంటి ప్రతి ఒక్కరికి 
ఓటు హక్కు ఉండాలని అన్ని కులాల్లో  బతుకుతున్న-
టువంటి వారికి రాజ్యంగం హక్కులను ప్రసాదిం-
చింది. ఇది రాజ్యాంగ ధర్మం యొక్క గొప్పతనం 
తప్ప సనాతన ధర్మం యొక్క గొప్పతనం కాదన్నారు.
మరి సనాతన ధర్మంలో ఏముంది సనాతన ధర్మంలో 
మనిషి పుట్టు క కూడా అశాస్త్రీయమే తప్పుడు భావా-
లతోటి దేశమంతా నడిచి నడిపించబడుతున్నది.
మానసిక చట్టా ల బంధనాల నడుమ ఈ దేశం 
నలిగిపోతున్నది సనాతన ధర్మంలో ఏ తల్లి అయినా 
నవ మాసాలు మోస్తే కంటే పుట్టేవాడు మనిషి స్త్రీ 
పురుష సంపర్కం జరగకుండా కొత్త జనం రాదు 
అన్నారు. మనమందరం రాజ్యాంగ ధర్మానికి కట్టు బ-
డి రాజ్యాంగ హక్కుల పరిరక్షణ కోసం ఉద్యమించా-
ల్సిన అవసరం ఉందన్నారు. కేవీపీఎస్ జిల్లా  ప్రధాన 
కార్యదర్శి పాలను నాగార్జు న మాట్లా డుతూ గత 25 
సంవత్సరాలుగా ఈ రాష్ట్రంలో పక్షాన పోరాటాల 
నిర్వహించి దళిత గిరిజన ఫలితాలు జరిగిన సంద-
ర్భంగా ఉద్యమ పోరాటాలు చేసిన అన్నారు. ఎస్సీ 
ఎస్టీ సబ్ ప్లా న్ చట్టం 1235 జీవ ప్రకారంగా దళి -
తులకు రెండెకరాల భూమి 342 జీవో ప్రకారంగా 
విద్యుత్ ఇండ్లకు 100 యూనిట్లు  ఇవ్వాలన్నారు. 
ఈ కార్యక్రమంలో ప్రజా సంఘాల నాయకులు 
డాక్టర్ గాదె లింగస్వామి పందుల సైదులు గంజి 
మురళీధర్ ఎడ్ల సైదులు బండ శ్రీశైలం సయ్యద్ 
హాసన్ మానుపాటి భిక్షమయ్య రాయల సీతారా-
ములు సిహెచ్ లక్ష్మీనారాయణ మంజుల సలీం 
నరేష్ కొండేటి మురళి కెవిపిఎస్ జిల్లా  నాయకులు 
రెమిడాల పరుష రాములు జిట్టా  నగేష్ గాదే 
నరసింహ బొల్లు  రవీందర్ కోడి రెక్క మల్లన్న దైద 
శీను ఒంటెపాక కృష్ణ కొండ వెంకన్న తదితరులు 
పాల్గొ న్నారు.

హైదరాబాద్​లో జరిగే ధర్నాను సక్సెస్​ చేయాలి
మహబూబాబాద్/ కురవి, విశాల భారతి:హై-
దరాబాదులో జరిగే మహా ధర్నాను జయప్రదం 
చేయాలని, వికలాంగుల హక్కుల జాతీయ వేదిక 
(ఎన్.పి.ఆర్.డి)జిల్లా  ప్రధాన కార్యదర్శి సయ్యద్ 
ఖాజా కార్యకర్తలకు పిలుపునిచ్చారు. ఆదివారం 
నాడు మండల కేంద్రంలో సంఘం సమావేశం 
కర్నాటి మల్లికార్జు న్ అధ్యక్షతన జరిగింది. ఈ 
సమావేశంలో ఖాజా ముఖ్యదిగా పాల్గొని  మాట్లా -
డుతూ...రాష్ట్ర కేంద్ర ప్రభుత్వాలు వికలాంగులకు 
అనేక హామీలు ఇచ్చి ఏ ఒక్క హామీలు సక్రమంగా 
అమలు చేయలేదని వారు విమర్శించారు.ధరల 
పెరుగుదల దృష్టిలో పెట్టు కొని వికలాంగుల పెన్షన్ 
10,000/ రూపాయలకు పెంచాలి. ప్రతి నెల 
మొదటి వారం చెల్లించాలి. ఆసరా పెన్షన్ అదాయ 
పరిమితి విధించే జీవో 17ను రద్దు  చేయాలి. 40 
శాతం కలిగి ఉన్న వారందరికీ పెన్షన్ ఇవ్వాలి. 
నామినేట్ పదవుల్లో  రిజర్వేషన్ అసెంబ్లీలో నూతన 
చట్టా లని తీసుకురావాలి. ఉచిత కరెంటు 250/
యూనిట్స్ ఉచితంగా ఇవ్వాలి. హెల్త్ ఇన్సూరెన్స్ 

సౌకర్యం కల్పించి.తలైసేమియా జబ్బులు ఉన్న-
వారందరికీ ఉచిత బ్యాంకు ని సవరణ చేయాలని 
డిమాండ్ చేశారు. ఈ కార్యక్రమంలో ముత్తినేని 
సీతారామయ్య,ఇస్లా వత్ బాలాజీ,రడం గౌరమ్మ,ర -
డం సారయ్య,నేలమర్రి మణెమ్మ, ఎల్ది మహేష్,ఈ -
ర్రి యాకయ్య, దుస్స వీరభద్రం,దొరసాటి వీరన్న 
తదితరులు పాల్గొ న్నారు

ఎనిమిదేండ్లు గా ఊరవతల జీవనం
	  రేకుల షెడ్డు  చుట్టూ  గ్రీన్ మ్యాట్ లో 

జీవనం
	 డబుల్ బెడ్ రూమ్ ఇల్లు  ఇవ్వ లేదని 

బాధితుడి మొర

మోతె, విశాల భారతి: మోతె మండల కేంద్రానికి 
చెందిన మందుల అన్నపూర్ణమ్మ భర్త వెంకటే-
శ్వర్లు  గత ఇరువది సంత్సరాలుగా నివాసం 
ఉంటు జీవనం సాగిస్తున్నారు వెంకటేశ్వర్లు  టి వి 
మెకానిక్ గా పని చేసుకుంటూ ఇద్దరి అబ్బాయి -
లతో జీవిస్తున్నాడు మోతె మండల కేంద్రం లోని 
పోలిష్ స్టేషన్ సమీపం లోని కేశవ పురం రోడ్డు  
గల కొంత భూమిని కొనుగోలు చేసి ఆ భూమిలో 
రేకులతో షడ్ ఏర్పాటు చేసిన చుట్టు  గ్రీన్ మ్యాట్ 
కప్పుకొని జీవిస్తున్నాడు ఇటీవల కాలంలో భారీగా 
కురిసిన వర్షా లకు నీటితో నిండిన ఇంటిలోకి 
పాములు తేళ్లు  వచ్చి తీవ్రంగా ఇబ్బందులు పడు -
తున్నారని వాపొతు తెలిపారు ప్రభుత్వం ఇచ్చిన 

డబుల్ బెడ్ రూమ్ ఇండ్లు  నాకు  ఇవ్వలేదని నాకు 
ఎలాంటి ఆస్తులు లేవని రెక్కల కష్టం తో జీవనం 
సాగిపోతుందని చెప్పారు ఓటు హక్కు ఆధార్ 
రేషన్ కార్డు  ప్రతిధి ఇక్కడనే ఉన్నాయని సుమారు 
ఇరవై ఎండ్లు గా నివాసం ఉంటున్న మాకు ప్రభు-
త్వం నుంచి ఎలాంటి సహాయం అందటం లేదని 
పలు మార్లు  అధికారులకు నాయకులకు విన్న-
వించినప్పటికి ఏ ఒక్కరు పట్టించుకోవడం లేదని 
తెలిపారు గృహ లక్ష్మి పథకం లో గాని దళిత బంద్ 
పథకం లో గాని అవకాశం కల్పించి ఆదుకోవా-
లని కోదాడ ఎమ్మెల్యే ని కోరుతున్నట్లు  చెప్పారు 
అనునిత్యం మండల కేంద్రం లో అధికారులు 
రాజకీయ నాయకులు ఉన్నప్పటికీ ఏ ఒక్కరి 
దృష్టి నిరుపేదల ఇంటి పై పడక పోవడం పట్ల 
పలువురు చర్చించు కుంటు పే దలంటే ఎవరికి 
పట్టదనే నానుడి నిజం కాబోలు అంటు పెదవి 
విరుస్తున్నారు ఎప్పటి ఈ పేదల పై జాలికలుగు-
తుందో వేచి చూద్ద ాం.

నల్గొం డలో గెలుపే
లక్ష్యంగా‘ గడప గడపకు బీజేపీ’ 

	  పచ్చల సోమేశ్వరాలయంలో 
శ్రీనివాస్ గౌడ్ పూజలు

నల్గ ొండ, విశాల భారతి : నల్గొం డలో బీజేపీ 
గెలుపే లక్ష్యంగా ‘గడప గడపకు బీజేపీ’ కార్యక్ర -
మంతో ప్రజల వద్దకు వెళ్తున్నామని బీజేపీ రాష్ర్ట 
కార్యదర్శి మాదగోని శ్రీనివాస్ గౌడ్ అన్నారు. 
ఆదివారం పట్టణంలోని పానగల్లో  ఉన్న పచ్చల 
సోమేశ్వరాలయంలో ప్రత్యేక పూజలు చేసిన 
అనంతరం గడప గడపకు బీజేపీ కార్యక్రమాన్ని 
ప్రారంభించారు. పట్టణంలోని 1, 2వ వార్డు లలో 
విస్తృతంగా పర్యటించి గడప గడపకు వెళ్లి బీజేపీకి 
ఓటు వేసి గెలిపించాలని అభ్యర్థించారు. అంతకు 
ముందు మాదగోని శ్రీనివాస్గౌడ్కు  పార్టీ శ్రేణులు 
ఘన స్వాగతం పలికి పూలమాలలు, శాలువాలతో 
సత్కరించారు. ఈ సందర్భంగా శ్రీనివాస్గౌ డ్ మా-
ట్లా డుతూ కేంద్ర ప్రభుత్వం, ప్రధాని నరేంద్రమోడీ 
ప్రవేశపెట్టిన సంక్షేమ పథకాలను ప్రజలకు వివ-
రిస్తూ ముందుకు సాగుతున్నామన్నారు. కేంద్రం 

ప్రవేశపెడుతున్న పథకాలను తామే ప్రవేశ పె-
ట్టా మని రాష్ర్ట ప్రభుత్వం గొప్పలు చెప్పుకుంటూ 
ప్రజలకు అయోమయానికి గురి చేస్తుందన్నారు. 
కేంద్రం నిధులతోనే గ్రామ పంచాయితీలు, మున్సి-
పాలిటీలు, రహాదారులు అద్భుతంగా తయారవు -
తున్నాయని, రేషన్తో పాటు రాష్ర్టంలో అమలయ్యే 
అన్ని పథకాలకు కేంద్రం నిధులు  ఇస్తుందన్నారు. 
ప్రజలంతా గమనించి మాయ మాటలు చెప్పే 
పార్టీల మోసాలను పసిగట్టి రానున్న ఎన్నికలలో 
కాంగ్రెస్, బీఆర్ఎస్కు తగిన బుద్ధి చెప్పాలని పిలు-
పునిచ్చారు. గడప గడపకు తిరుగుతూ ప్రచారం 
చేయడంతో పాటు ప్రజా సమస్యలను తెలుసుకుని 
వారి  సమస్యల పరిష్కారానికి కృషి చేస్తామన్నారు. 
కార్యక్రమంలో పార్టీ రాష్ర్ట కార్యవర్గ సభ్యులు వీరెళ్లి 
చంద్రశేఖర్, జిల్లా  కార్యదర్శి పోతెపాక సాంబయ్య, 
మండలాధ్యక్షులు దాయం భూపాల్రెడ్డి, పట్టణ 
ప్రధాన కార్యదర్శి చర్లపల్లి గణేష్, నేవెర్సు నీరజ, 
గాలి శ్రీనివాస్, తదితరులు ఉన్నారు.

‘సంక్షేమ పథకాలు
బీఆర్ఎస్ పథకాలుగా మారాయి’
మునగాల, విశాల భారతి:కెసిఆర్ ప్రవేశపెట్టిన 
బీసీ బందు,  గృహలక్ష్మి, దళిత బంధు తదితర 
పథకాలలో స్పష్టత లేక బడుగు బలహీన వర్గా ల 
ప్రజలు  అయోమయానికి గురవుతున్నారని 
సంక్షేమ పథకాలు టిఆర్ఎస్ పథకాలుగా 
మారాయని బీసీ విద్యార్థి సంఘం జాతీయ ప్రధాన 
కార్యదర్శి  పచ్చిపాల రామకృష్ణ యాదవ్ ఆరోపిం -
చారు. మునగాలలో విలేకరుల సమావేశంలో 
మాట్లా డుతూ  కెసిఆర్ ప్రభుత్వం ఏర్పడి 9 సంవ -
త్సరాలైనా డబల్ బెడ్ రూమ్ మినహా ఏ గ్రామాని-
కి అయినా ఒక్క ఇల్లు  కూడా రాలేదని అన్నారు. 
గృహలక్ష్మి పథకం కింద గ్రామంలో మూడు 
నాలుగు వందల మంది దరఖాస్తు చేసుకుంటే 20 
నుండి 30 మందికే  సెలక్షన్ లిస్ట్ పెట్టా రని అవి 
కూడా పేదలకు ఇవ్వకుండా  అధికార పార్టీ నా-
యకులకి ఇల్లు  ఉన్న వారికి ఇస్తున్నారని ఆవేదన 

వ్యక్తం చేశారు. బీసీ బందు లక్షల మంది దరఖాస్తు  
చేసుకుంటే ఒకటి రెండు బీసీ లోన్లు  మంజూరు 
చేస్తే మిగతా వాళ్ళ పరిస్థితి ఏంటని ప్రభుత్వాన్ని 
ప్రశ్నించారు. 2019 నుండి ఇప్పటివరకు ఒక్క 
రేషన్ కార్డు  కూడా మంజూరు చేయలేదని  అలాగే 
నిరుద్యోగులకు ఉద్యోగాల నోటిఫికేషన్లు  వేయడం 
లేదని,  నిరుద్యోగ భృతి చెల్లించడం లేదని, విద్యా -
ర్థు లకు ఫీజు రియంబర్స్మెంట్ చెల్లించకపోవడం 
వలన ఇబ్బంది పడుతున్నారని  అన్నారు. ఇప్పుడు 
ఎన్నికలు రాగానే పథకాలు గుర్తుకొస్తున్నాయని 
ఎద్దేవా చేశారు.   కెసిఆర్  వైఫల్యాలను  ఎండగట్టా -
లని బడుగు బలహీన వర్గా ల ప్రజలకు పిలుపుని -
చ్చారు. ఈ కార్యక్రమంలో బిసి విద్యార్థి సమ రాష్ట్ర 
ఉపాధ్యక్షులు పోలంపల్లి సుధాకర్ గౌడ్, మండల 
బీసీ నాయకులు బత్తుల కిరణ్, రాంబాబు, నరేష్, 
సతీష్ తదితరులు పాల్గొ న్నారు.

బతుకమ్మ చీరలు పంపిణీ చేసిన సర్పంచ్
చిట్యాల , విశాలభారతి : చిట్యాల మండలం 
నేరడ గ్రామంలో ఆదివారం రోజు బతుకమ్మ 
చీరల పంపిణి కార్యక్రమాన్ని గ్రామ సర్పంచ్ 
దుబ్బాక శోభ వెంకటరెడ్డి ప్రారంబించారు-

.ఈ కార్యక్రమంలో ఉపసర్పంచ్ వడ్డగానీ 
నరసింహ, దుబ్బాక రజనీకాంత్ రెడ్డి,మిర్యాల 
నరేష్,సిరబోయిన కృష్ణయ్య, రమేష్ తదితరులు  
పాల్గొ న్నారు.

తూర్పుపల్లిని  మండల కేంద్రంగా ప్రకటించాలి’
విశాల భారతి, దేవరకొండ: దేవరకొండ 
మండలం చారిత్రక తూర్పుపల్లి మేజర్ గ్రామ 
పంచాయతీని మండల కేంద్రంగా ప్రకటించాల-
ని తూర్పుపల్లి మండల సాధన సమితి నాయకుడు 
పిడిఎస్యూ నల్లగొండ జిల్లా  అధ్యక్షుడు నూనె 
సురేష్ పత్రిక ప్రకటనలో ప్రభుత్వాని కోరారు. 
గత శతాబ్దపు క్రితం తూర్పుపల్లి (బోడ్డు పల్లి) 
గ్రామం నుంచి పడమటిపల్లి జిల్లె పల్లి కొమ్మేప-
ల్లి కర్నాటిపల్లి పలు తండాలు విడిపోయి కోత్త 
గ్రామ పంచాయతీలుగా ఏర్పాటు కావడం జరి -
గిందన్నారు. దేవరకొండ మండలంలో నాలుబై 
గ్రామ పంచాయతీ లు ఉన్నందున్న పరిపాలన 
సౌలభ్యం నిమిత్తం చారిత్రక తూర్పుపల్లి మం-
డలాన్ని ఏర్పాటు చేయాలని వారు అన్నారు. 
తూర్పుపల్లి నూతన మండలంలో ఇద్దంపల్లి, 
గొట్టిముక్కల,జిల్లెపల్లి, పడమటిపల్లి, కొమ్మేపల్లి 
కర్నాటిపల్లి, వెంకట్ తండా,సపావట్ తండా, 
పాత్లా వత్ తండా(టి), ఎల్లా రెడ్డి బావి, పాత్లా వ -

త్ తండా (పి),బద్యానాయక్ తండా,గుండ్లపల్లి 
(డిండి). మండలం పరిధిలో కందుకూరు,రా-
మంతపూర్,వావిల్ కోల్,రుద్రాయిగూడెం,బ్రహ్మ -
నపల్లి,ఎర్రగుంటపల్లి, శాంతి గూడెం గ్రామాలను 
కలిపి  ఇరువై గ్రామ పంచాయతీలతో తూర్పుపల్లి -
ని మండల కేంద్రంగా ఏర్పాటు చేయాలని వారు 
ప్రభుత్వాన్ని కోరారు.

ఓబీసీల ఐక్యతతోనే రాజ్యాధికారం 
తొర్రూరు, -విశాల భారతి: ఓబీసీల ఐక్యతతో-
నే రాజ్యాధికారం సాధ్యమని అఖిల భారత 
అత్యంత వెనుకబడిన ప్రజల సునామీ పార్టీ జిల్లా  
అధ్యక్షుడు పంజాల యాకేందర్ గౌడ్ అన్నారు. 
తొర్రూరు మండలంలోని గుర్తురు గ్రామంలో 
సునామీ పార్టీ ముఖ్య కార్యకర్తల సమావేశం 
నిర్వహించారు. ఈ సందర్భంగా యాకేందర్ 
గౌడ్ మాట్లా డుతూ.. కేంద్ర రాష్ట్ర ప్రభుత్వాలు 
బీసీలపై సవతి తల్లి ప్రేమ చూపిస్తున్నాయని 
తెలిపారు. ప్రధాన పార్టీలు బీసీలను ఓటర్లు గానే 
చూస్తున్నాయనే తప్ప వారికి జనాభా దామాషా 
ప్రకారం ఎంపీ ఎమ్మెల్యే సీట్లు  కేటాయించడం లే -
దన్నారు. జనాభాలో బీసీల వాటా అత్యధికమని, 
ఆ ప్రజల సహకారంతో గద్దెనెక్కిన ప్రభుత్వాలు 
వారి ఆకాంక్షలను నెరవేర్చడం లేదన్నారు. వెను -
కబడిన తరగతులకు అధికారం , ఆత్మగౌరవం, 
పార్లమెంటరీ ప్రజాస్వామ్యం కోసం అత్యంత 

వెనుకబడిన తరగతుల ప్రజల సునామీ పార్టీ 
చిత్తశుద్ధితో కృషి చేస్తుందని తెలిపారు. బీసీల 
రాజకీయ చైతన్యం కోసం అత్యంత వెనుకబడిన 
ప్రజల పార్టీ జాతీయ అధ్యక్షుడు చీకటి భూపాల్ 
గౌడ్ పార్టీ స్థా పించారని తెలిపారు. అగ్రవర్ణా ల 
ఆధిపత్యం లో ఉన్న పార్టీలు బీసీలను అణగదొక్కు -
తున్నాయని దుయ్యబట్టా రు. దేశంలో ఓ బీసీలు 
రాజకీయ శక్తిగా ఎదుగుతున్నారని, వారిలో 
చైతన్యం కల్పించేందుకే సునామీ పార్టీ ఏర్పాటు 
చేశామని తెలిపారు. బీసీ వ్యతిరేక విధానాలు అవ-
లంబిస్తున్న పార్టీలకు వచ్చే ఎన్నికల్లో  బుద్ధి చెప్పా-
లని కోరారు. రాజకీయాల్లో , సమాజంలో మార్పు 
కోసం ఓబీసీలు ముందుకు రావాలని కోరారు.  ఈ 
కార్యక్రమంలో నియోజకవర్గ ఇన్చార్జి బొమ్మెర 
ఎల్లా  గౌడ్, మండల అధ్యక్షుడు  పంజాల సాయి 
నాయకులు మల్లయ్య, శ్రీధర్, అశోక్, ఉప్పలయ్య, 
సాయిమల్లు  తదితరులు పాల్గొ న్నారు.

మహమూద్​అలీని 
మంత్రివర్గం నుంచి తొలగించాలి 

	 తెలంగాణ గిరిజన సంఘం డిమాండ్
మహబూబాబాద్/ కురవి, విశాల భారతి:
అధికార మదంతో ప్రభుత్వ ఉద్యోగి అయిన 
గిరిజన బిడ్డ బాబు నాయక్ చంపపై కొట్టిన హోం 
మంత్రి మహముద్ అలీని వెంటనే మంత్రివర్గం 
నుంచి బహిష్కరించాలి. ఎస్సీ, ఎస్టీ అట్రాసిటీ 
నిరోధక చట్టం ప్రకారం కేసు నమోదు చేయాలని 
తెలంగాణ గిరిజన సంఘం జిల్లా  నాయకులు 
ఎం కిషన్ నాయక్ ఒక్క ప్రకటనలో డిమాండ్ 
చేశారు. రాష్ట్ర హోం మంత్రి మహముద్ అలీ ఒక 
కార్యక్రమంలో తన గన్ మెన్ అయినా గిరిజన 
బిడ్డ బాబు నాయక్ పై అకారణంగా ఒక ప్రభుత్వ 
ఉద్యోగి అని చూడకుండా, ఆయన ఒక మంత్రి 
అని సోయి మర్చిపోయి అధికార మధం తో 
బాబు నాయక్  చెంప పైన కొట్టడాన్ని  తీవ్రంగా 
ఖండిస్తున్నాం. వెంటనే హోం మంత్రి మహమ్మ-
ద్ అలీని మంత్రివర్గం నుంచి బహిష్కరించాలి, 

ఆయన పైన  యు/ఎస్ 353,324,506 ఐ.పీ.
సీ, ఎస్సీ, ఎస్టీ అట్రాసిటీ నిరోధక చట్టం ప్రకారం 
కేసు నమోదు చేయాలి. ఈ సంఘటన పైన 
రాష్ట్ర ముఖ్యమంత్రి కేసీఆర్, మంత్రి కేటీఆర్ 
స్పందించి ఇలాంటి వ్యక్తులపైన చట్టపర-
మైన కఠిన చర్యలు తీసుకోవాలని డిమాండ్  
చేస్తున్నాం.

కస్తూరి బా విద్యార్థినులను
పరామర్శించిన ఏమాజి

	 పాఠశాలకు కాంపౌండ్ వాల్ 
నిర్మించాలి

 	 బిజెపి ఎమ్మెల్యే అభ్యర్థి కొయ్యల 
ఏమాజి 

బెల్లంపల్లి,విశాలభారతి: అకస్మాత్తుగా అనారో-
గ్యానికి గురై కళ్ళు తిరిగి పడి పోయిన కన్నెపల్లి 
మండల కేంద్రంలోని కస్తూరిబా గాంధీ పాఠశా-
లకు చెందిన 12 మంది విద్యార్థినులను బిజెపి 
రాష్ట్ర కార్యవర్గ సభ్యులు, బెల్లంపల్లి నియోజ -
కవర్గ ఇంఛార్జి కొయ్యల ఏమాజి ఆదివారం 
రోజున బెల్లంపల్లిలోని ప్రభుత్వ ఆసుపత్రిలో 
పరామర్శించారు. శనివారం రాత్రి ఆరుగురు 
విద్యార్థినులు అకస్మాత్తుగా అనారోగ్యానికి 
గురయ్యారనీ, మరుసటి రోజు మరో ఆరుగురు 
విద్యార్థినులు కళ్ళు తిరిగి పడి పోయారని 
తెలిపారు. వారు ఎందుకు పడిపోయారో 
ఇప్పటి వరకు కారణం తెలియలేదని అన్నారు. 
దీనిపైన జిల్లా  కలెక్టర్ వెంటనే విచారణ జరి-
పించాలని ఏమాజి డిమాండ్ చేశారు. ఆసు -
పత్రిలో విద్యార్థినులను వారి అరోగ్య పరిస్థితి 

గురించి అడిగి తెలుసుకున్నారు. వారికి సరైన 
వైద్యం అందేలా చూడాలని డాక్టర్స్, పాఠశాల 
ప్రిన్సిపాల్ వినీతను కోరారు. పాఠశాల సమ-
స్యలను తహసీల్దార్  దృష్టికి తీసుకెళ్లా రు.  
కాంపౌండ్ వాల్ వెంటనే నిర్మించాలి:
పాఠశాల ప్రారభమై ఏళ్ళు గడుస్తున్నా 
కాంపౌండ్ వాల్ లేక విద్యార్థినులు అభద్రత 
మధ్య కాలం గడుపుతున్నారని , పాములు, 
ఎలుకలు, దోమలు, క్రిమి కీటకాలు కుట్టడం వల్ల 
విద్యార్థినులు ప్రాణాలకు ప్రమాదం ఉందన్నారు. 
పోకిరీల నుండి అమ్మాయిలు ఇబ్బందులు పడు -
తున్నారు అని తెలిపారు. నీటి కోసం ఇబ్బంది 
పడుతున్నారు అని తెలిపారు. వారి సమస్యల 
పరిష్కారంలో ఎమ్మెల్యే దుర్గం చిన్నయ్య, జిల్లా  
అధికారులు వెంటనే స్పందించి వారి సమస్యలు 
పరిష్కారం చేయాలనీ డిమాండ్ చేశారు. ఆసుప-
త్రిని సందర్శించి , పరామర్శించిన వారిలో బిజేపి 
రాష్ట్ర కౌన్సిల్ సభ్యులు కేశవ్ రెడ్డి, జిల్లా  కార్యద-
ర్శి గోవర్దన్, జిల్లా  సీనియర్ నాయకులు దూది 
ప్రకాష్, కన్నె పల్లి మండల అధ్యక్షులు రామయ్య 
యాదవ్ తదితరులు పాల్గొ న్నారు.

‘దళిత బంధు’ స్కీం ప్రపంచంలోనే ఎక్కడా లేదు 

	 ఎమ్మెల్యే డాక్టర్ గాదరి కిశోర్ కుమార్
తుంగతుర్తి , విశాల భారతి : దళిత బంధు పథకం 
తెలంగాణలో తప్ప ప్రపంచంలో ఎక్కడ లేదని 
రైతు బీమా,రైతు బంధు, కళ్యాణ లక్ష్మి, ఇలాంటి 
అభివృద్ధి పథకాలు ఎక్కడా లేవని తుంగతుర్తి 
ఎమ్మెల్యే డాక్టర్ గాదరి కిషోర్ కుమార్ అన్నారు. 
ఆదివారం తిరుమలగిరిలో ఎమ్మెల్యే నివాసంలో  
తుంగతుర్తి మండల దళిత బంధు లబ్ధిదారులకు 
గాదరి కిషోర్ కుమార్ దిశా నిర్దేశం చేశారు. 
ఈ సందర్భంగా ఎమ్మెల్యే మాట్లా డుతూ... 
తెలంగాణలో కేసీఆర్ ముఖ్యమంత్రి కాకుంటే 
ఇలాంటి పథకాలు వచ్చేవా? 200 ఉన్న పింఛన్ 
2000, వచ్చేదా? దళితుల అభ్యున్నతి కోసం పెద్ద 
మనసుతో ఆలోచించిన కేసీఆర్ కు మనమందరం 

వెంటే ఉండాలని చెప్పారు. దళిత బంధు లబ్ధిదా-
రులను ఎవరైనా డబ్బులు అడిగినట్లయితే వారికి 
తగిన బుద్ధి చెప్పాలని అన్నారు. ఒకవేళ ఎవరైనా 
దళారులకు డబ్బులు ఇచ్చినట్లయితే దళిత 

బంధు లబ్ధిదారుని యూనిట్ బందు చేస్తామని 
హెచ్చరించారు.2014 కంటే ముందు 2014 
తర్వాత గ్రామాల్లో  ఎంతో అభివృద్ధి జరిగిందో గు -
ర్తించాలన్నారు, ఓటు వేసే ముందు ప్రతి ఒక్కరు 

ఆలోచించుకొని ఓటు వేయాలని అన్నారు. 
లబ్ధి పొందిన ప్రతి కుటుంబం కేసీఆర్ వెంటే 
ఉండాలని మరోసారి మీ దీవెనలతో కేసీఆర్ ను. 
ఎమ్మెల్యేగా మూడోసారి అధిక మెజార్టీతో నన్ను 
గెలిపించి ఆశీర్వదించాలని తద్వారా తుంగతుర్తి 
దేవరకద్ర నియోజకవర్గా న్ని అభివృద్ధిలోకి తీసుకె-
ళ్దా మని చెప్పారు. ఈ కార్యక్రమంలో ఉమ్మడి నల్ల -
గొండ జిల్లా  డిసిసిబి డైరెక్టర్ గుడిపాటి సైదులు, 
ఎంపీపీ గుండగాని కవితరాములు గౌడ్,వైస్ 
ఎంపీపీ మట్టపల్లి శ్రీశైలం యాదవ్, బీఆర్ఎస్ 
మండల పార్టీ అధ్యక్షులు తాటికొండ సీతయ్య, 
జిల్లా  నాయకులు, దొంగరి శ్రీను,వివిధ గ్రామాల 
సర్పంచులు గ్రామ శాఖ అధ్యక్షులు నాయకులు 
కార్యకర్తలు తదితరులు పాల్గొ న్నారు.

ఎమ్మెల్యే రేగా కాంతారావు పై చర్యలు తీసుకోవాలి
	 బీజేపీ మణుగూరు పట్ట ణ అధ్యక్షుడు 

రమేష్
మణుగూరు, విశాల భారతి : భద్రాద్రి కొత్తగూడెం 
జిల్లా  పినపాక నియోజకవర్గం లోని మణుగూరు 
పట్టణంలో గల అంబేద్కర్ కి అవమానం జరిగిన 
ఈ సంఘటనపై ఆది వారం భారతీయ జనతా 
పార్టీ మణుగూరు పట్టణ అధ్యక్షులు లింగంపల్లి 
రమేష్  మణుగూరు సీఐ రమాకాంత్ కి ఫిర్యాదు 
చేసారు. ఈ సందర్భంగా వారు మాట్లా డుతూ 
శని వారం సాయంత్రం బిఆర్ఎస్ పార్టీ   స్థా నిక 
అంబేద్కర్ సెంటర్లో  నిర్వహించిన సభ సందర్భం-
గా అంబేద్కర్ విగ్రహం చుట్టూ  బిఆర్ఎస్ పార్టీ 
జెండాలు పెట్టి భారత రాజ్యాంగ నిర్మాత అంబేద్క -
ర్ ని ఘోరంగా అవమానించారన్నారు.   కెసిఆర్ 
ప్రభుత్వ పాలనలో రాజ్యాంగ నిర్మాతకే రక్షణ 
కరువైనది స్థా నిక ఎమ్మెల్యే రేగా కాంతారావు 
అంబేద్కర్ కి ఇచ్చే గౌరవం ఇదేనా అని ప్రశ్నిం-
చారు..? ఇంత జరుగుతున్న స్థా నిక ఎమ్మెల్యే 
పట్టించుకోకపోవడం అంబేద్కర్ ని ముమ్మాటికి 

అవమానించడమే అని భారతీయ జనతా పార్టీ 
భావిస్తుంది అంబేద్కర్  రాసిన రాజ్యాంగం 
వల్లనే ఈ రోజు  స్థా నిక ఎమ్మెల్యే హోదాలో మీరు 
ఉండగలిగారు అన్నారు. అంబేద్కర్ రిజర్వేషన్ 
ఇవ్వకపోతే మీరు ఎక్కడ ఉండేవారో ఒక్కసారి 
ఆలోచించుకోవాలని ఎమ్మెల్యే  ఆలోచించుకోవ-
లసిందిగా భారతీయ జనతా పార్టీ తన బాధ్యతను 
గుర్తు చేసారు. దీనికి బాధ్యతగా స్థా నిక పినపాక 
ఎమ్మెల్యే రేగ కాంతారావు పై తక్షణమే చర్యలు 
తీసుకోవాలని సిఐ కి ఫిర్యాదు చేసారు. ఇందుకు 
సిఐ రమాకాంత్ సానుకూలంగా స్పందించి తగు 
చర్యలు తీసుకుంటామని తెలియజేసారు.  ఈ కా -
ర్యక్రమంలో భారతీయ జనతా పార్టీ మణుగూరు 
పట్టణ అధ్యక్షులు లింగంపల్లి రమేష్, భద్రాద్రి 
కొత్తగూడెం జిల్లా  కార్యదర్శి ముత్యాల వెంకటేశ్వ-
రరావు, రాష్ట్ర గిరిజన మోర్చా అధికార ప్రతినిధి 
ఈసాల వెంకటేశ్వర్లు , ఓబీసీ మోర్చా పట్టణ 
అధ్యక్షుడు అన్నాబత్తుల వెంకన్న, తదితరులు 
పాల్గొ న్నారు.

ఉదారతను చాటిన నాగరాజు స్నేహితులు
ఇల్లందు, విశాలభారతి :వారంతా చిన్ననాటి 
స్నేహితులు, కలిసిమెలిసి చదువుకొని ఎవరికి 
వారు జీవితాలలో స్థిరపడ్డా రు.ఇంతలో తమతో 
చదివి ఓ మిత్రుడు రైలు ప్రమాదంలో చనిపో-
యాడన్న విషయం తెలుసుకొని చలించిపో-
యారు.ఎలాగైనా స్నేహితుని కుటుంబానికి 
అండగా నిలవాలని సంకల్పంతో కమిటీగా 
ఏర్పడి వీలైనంత సహాయం చేయాలని నిర్ణయిం -
చారు.ఈ మేరకు నగదు మొత్తాన్ని సేకరించి 
స్నేహితుడి కుమారుడికి అక్షరాల రెండు లక్షల 
రూపాయలను బ్యాంకులో స్థిర నిధి చేశారు.వివ-

రాల్లో కి వెళితే పట్టణంలోని 21 ఫీట్ ఏరియాకు 
చెందిన బొల్లెద్దు ల నాగరాజు ఇటీవల హైద-
రాబాదులో రైలు ప్రమాదంలో మృత్యువాత 
పడ్డా డు.సింగరేణి ఇంగ్లీష్ మీడియం స్కూల్ 
1995-96 పదవ తరగతి బ్యాచ్ కు చెందిన 
బాల్య మిత్రులందరికీ కలిసి నాగరాజు కుమా-
రుడికి రూ.2,00,000/- ఫిక్స్ డిపాజిట్ చేశారు.
ఆపదలో ఉన్న స్నేహితుడి కుటుంబానికి స్నేహి-
తులందరూ కలిసి ఆర్థిక చేయుతనందించి పలు -
వురికి ఆదర్శంగా నిలిచారు.దీంతో స్థా నిక పెద్దలు 
 అభినందించారు

మునుగోడు నియోజకవర్గ బరిలో జనసేన అభ్యర్థి 
చౌటుప్పల్ , విశాల భారతి:   చౌటుప్పల్ పట్టణ 
కేంద్రంలో ఏర్పాటుచేసిన  జనసేన కార్యవర్గ సమా-
వేశంలో జనసేన పార్టీ మునుగోడు నియోజకవర్గం 
ఇంచార్జ్ గోకుల రవీందర్ రెడ్డి  ముఖ్య అతిథిగా పా-
ల్గొ న్నారు.ఈ సందర్భంగా ఆయన మాట్లా డుతూ 
తెలంగాణ జరిగే సార్వత్రిక ఎన్నికల్లో   జనసేన 
పార్టీ పోటీలో ఉంటుందని ఆయన స్పష్టం చేశారు. 
ఇప్పటికే జనసేన పార్టీ అధ్యక్షులు పవన్ కళ్యాణ్ 
తెలంగాణ అసెంబ్లీ ఎన్నికల్లో  32 స్థా నాల్లో  పోటీ చే -
స్తుందని ప్రకటించిన విషయం తెలిసిందే. సామాన్య 
మధ్యతరగతి కుటుంబ నేపథ్యం నుండి వచ్చి 
విద్యార్థి నాయకుడిగా ప్రయాణం ప్రారంభించి 

అనేక విద్యార్థి నిరుద్యోగ ఉద్యమాల్లో  జనసేన పార్టీ 
తరఫున పోరాడడం జరిగిందని ఆయన అన్నారు. 
మునుగోడు నియోజకవర్గంలో అత్యధికంగా 
5000 మంది జనసేన క్రియాశీలక సభ్యులు ఉన్నా-
రని ఆయన అన్నారు. సమస్యలకుప్పగా నియోజక-
వర్గ తయారయిందని అభివృద్ధికి ఆమడ దూరంలో 
ఉందని కచ్చితంగా జనసేన పార్టీ సామాన్య మధ్య 
తరగతి యువత మరియు కుటుంబాలకు అండగా 
ఉంటుందని తెలిపారు. ఈ కార్యక్రమంలో నియో-
జకవర్గం నాయకులు పర్నె శివారెడ్డి,పులకరం చం -
ద్రకాంత్, మెగావత్ బద్రీరాజ్ నాయక్, చిదిగుళ్ల 
దినేష్, నరేష్,మధు రంజిత్ రెడ్డి పాల్గొ న్నారు

మణుగూరును రెవెన్యూ డివిజన్ గా ప్రకటించాలి
మణుగూరు, విశాల భారతి : మణుగూరును 
రెవెన్యూ డివిజన్ గా ప్రకటించాలని భూక్యా 
తారప్రసాద్ ఆదివారం నాడు మణుగూరు 
ప్రధాన కూడలి అంబేద్కర్ విగ్రహం వద్ద నిరసన 
చేపట్టా రు. ఈ నిరసనకు మాజీ రాజ్యసభ 
సభ్యులు, ఎస్ టీ నియోజక వర్గా ల రాష్ట్ర ఛైర్మన్, 
జాతీయ కార్యవర్గ సభ్యులు గరికపాటి మోహన్ 
రావు  చరవాణి ద్వారా ప్రశంసించారు. వారు 
సంఘీభావం తెలిపి, ముందుకు సాగాలని ఆశీ-
స్సులు అందించారు. శాంతియుత ఉద్యమానికి 
బిజేపీ నియోజక వర్గ ఇంచార్జీ జాడి దేవేంద్ర వర 
ప్రసాద్ పూర్తి మద్దత్తునిచ్చారు. ఈ సందర్భంగా 
భూక్యా తార ప్రసాద్ మాట్లా డుతూ ఎమ్మెల్యే రేగా 
కాంతారావు  2015- సెప్టెంబర్ 4 న స్టేట్మెంట్ 
కు కట్టు బడి మణుగూరు మండలాన్ని రెవెన్యూ 
డివిజన్ లేదా జిల్లా  కేంద్రంగా ప్రకటించాల-
న్నారు. ఎమ్మెల్యే రేగా వెంటనే చొరవ తీసుకుని 
అఖిలపక్షం ఏర్పాటు చేసి రెవెన్యూ డివిజన్ జీ వో 
ను తెప్పించాలి అని వారు డిమాండ్ చేశారు. ఈ 
నియోజక వర్గంలో ఎమ్మెల్యే గా ఎవరు గెలిచినా, 
అతను ప్రజల మొదటి జీతగాడే కానీ నాయకుడు 
కాడు అని అన్నారు.  మణుగూరు మండల 

కేంద్రము నందు, అంబేద్కర్ విగ్రహం సాక్షిగా, 
గతంలో ఎమ్మెల్యే రేగా కాంతారావు ఇచ్చిన 
వాగ్దానా న్ని నిలబెట్టుకో వాలని అన్నారు. పక్కనే 
ఉన్న ఏటూరు నాగారం ను రెవెన్యూ డివిజన్ గా 
ప్రకటించారని, అన్ని అర్హతలు ఉన్న మణుగూరు 
మండలాన్ని రెవెన్యూ డివిజన్ చేయటంలో రేగా 
కాంతారావు విఫలం అయ్యారని వారు విమర్శిం -
చారు.  జానంపెట, అనంతారం , మొండికుంట 
గ్రామాలను మండల కేంద్రముగా ప్రకటిం-
చాలని, సుదూర ప్రాంతాల అభివృద్ధికి కృషి 
చేయాలని డిమాండ్ చేశారు. ఈ కార్యక్రమంలో 
బిజెపి మండల అద్యక్షులు లింగంపల్లి రమేష్, 
జిల్లా  సెక్రటరీ ముత్యాల వెంకటేశ్వర రావు, జిల్లా  
బీఎస్పీ ఇంచార్జీ నల్లగట్ల. రఘు, నియోజక వర్గ 
అద్యక్షులు బూర్గు ల కరనాకర్, పినపాక కన్వీనర్ 
ఇసంపల్లి. శివ, నియోజక వర్గ ప్రధాన కార్యదర్శి 
ఎస్కే సలీం బాబా, మణుగూరు మండల అధ్య-
క్షులు పిక. మలిఖర్జు న రావు, మండల ప్రధాన 
కార్యదర్శి గుగులోత్ నవీన్ కుమార్, లయన్స్ 
క్లబ్ సభ్యులు మోహన్ రావు, ఆశ్వపూరం టీడీపీ 
నాయకులు , పినపాక మండల నాయకులు తది -
తరులు పాల్గొ న్నారు.

నాగం ఫౌండేషన్ సౌజన్యంతో ఉచిత వైద్య శిబిరం
విశాల భారతి, నల్గ ొండ: ఆదివారం నల్లగొండ 
పట్టణ కేంద్రంలోని శ్రీ సీతారామాంజనేయ 
స్వామి దేవాలయ ప్రాంగణం వివేకానంద నగర్ 
లో  నాగం ఫౌండేషన్ సౌజన్యంతో ఉచిత వైద్య 
శిబిరం ఏర్పాటు చేయడం జరిగింది ఇట్టి వైద్య శి-
బిరానికి ముఖ్యఅతిథిగా నాగం ఫౌండేషన్ చైర్మన్ 
బీజేపీ నాయకులు డా" నాగం వర్షిత్ రెడ్డి మరియు 
వారి సతీమణి డా"సాహిత్య  విచ్చేసి వైద్య శిబిరా-
న్ని ప్రారంభించారు ఈ సందర్భంగా వారు మా-
ట్లా డుతూ మా నాగం ఫౌండేషన్ సౌజన్యంతో ప్రసి-
ద్ధిగాంచిన వైద్యుల తో ఈరోజు వివేకానంద నగర్ 
లో వైద్య శిబిరం ఏర్పాటు చేసి షుగర్,బిపి,థైరా-

యిడ్ మరియు బ్లెడ్ టెస్టు లతో పాటు ఉచిత వైద్య 
పరీక్షలు జరిపి అవసరం ఉన్నవారికి ఉచితంగా 
మందులను పంపిణీ చేయడం జరిగింది ఇలాంటి  
ఉచిత వైద్య శిబిరాలు నల్లగొండ నియోజక వర్గ 
ప్రజలకు అందించేందుకు మా నాగం ఫౌండేషన్ 
ఎల్లప్పుడూ అందుబాటులో ఉంటుందని తెలియ-
జేశారు ఈ కార్యక్రమంలో బిజెపి నాయకులు 
మొరిశెట్టి నాగేశ్వరరావు, యాట మధుసూదన్ 
రెడ్డి, తీరం దాసు కనకయ్య, పిన్నింటి నరేందర్ 
రెడ్డి, సంఘపాక రాంబాబు, గుండ్లపల్లి శాంతి 
స్వరూప్, మరియు బిజెపి నాయకులు ,కాలనీ 
కార్యకర్తలు పాల్గొ న్నారు.

మోతె మండలంలో భారీగా బీఆర్ఎస్​లో చేరిక
మోతె, విశాల భారతి: మోతె మండలం విభళా 
పురం నాగయ్య గూడెం గ్రామంలో కోదాడ  
ఎమ్మెల్యే  అభివృద్ధి దాత  బొల్లం మల్ల యాదవ్  
ఆదేశానుసారం బి . ఆర్ ఎస్. పార్టీ సమావేశం-
లో శ్రీ మైనంపాటి శ్రీనివాస్ రెడ్డి గారి ఆధ్వర్యంలో 
సమావేశం నిర్వహించడం జరిగినది బిఆర్ఎస్ 
పార్టీలోనికి 20 కుటుంబాలు కాంగ్రెస్ పార్టీ 
నుండి బిఆర్ఎస్ లోనికి జాయిన్ అయినారు 
తెలంగాణ ముఖ్యమంత్రి కేసీఆర్  పథకాలు 
వారి అభివృద్ధిని చూసి పార్టీలోనికి వచ్చినారు 
మండల కమిటీ వారు పార్టీ కండువా కప్పిఆహ్వా -
నించినారు ఈ కార్యక్రమానికి మోతె మండల 

పార్టీ అధ్యక్షులు శీలం సైదులు , మండల ఉపా-
ధ్యక్షులు కారింగుల శ్రీనివాస్, జిల్లా  నాయకులు 
ఏలూరి వెంకటేశ్వరరావు, మాజీ ఎంపీపీ లింగా-
రెడ్డి, మాజీ జెడ్పిటిసి రామకోటి, మండల యూత్ 
అధ్యక్షులు షాష ,సొసైటీ చైర్మన్ శ్రీధర్ రెడ్డి 
హాజరైనారు వివిధ  గ్రామ శాఖ అధ్యక్షులు ఈ 
సమావేశం విభళాపురం గ్రామ శాఖ అధ్యక్షులు 
మైనంపాటి ప్రభాకర్ రెడ్డి ప్రభాకర్ రెడ్డి ప్రధాన 
కార్యదర్శి కొత్తపెళ్లి కృష్ణ పార్టీ గ్రామ పెద్దలు పార్టీ 
కార్యకర్తలు అందరూ హాజరైనారు హాజరైన ప్రతి 
ఒక్కరికి ధన్యవాదాలు తెలియజేస్తున్నాము జై 
కేసీఆర్ జై మల్లన్న.

పద్మశాలి సంఘం 
నూతన అధ్యక్షుడిగా కోట రాజు 
తుంగతుర్తి , విశాల భారతి:  తుంగతుర్తి మండ-
లంగానుగుబండ గ్రామంలో పద్మశాలి సంఘం 
నూతన కమిటీ నీ ఆదివారం రోజున మాజీ అధ్యక్షు -
డు ఎనగందల రామచంద్రు అధ్యక్షతన ఏకగ్రీవం-
గా ఎన్నుకున్నారు. ఈ మేరకు నూతన అధ్యక్షునిగా 
కోటరాజు కార్యదర్శిగా ఎనగందుల అశోక్, ప్రధాన 
కార్యదర్శిగా యనగందుల పెద్ద అశోక్ ని ఎన్నుకు-
న్నారు. ఈ సందర్భంగా కోట రాజు మాట్లా డుతూ 

సంఘం బలోపేతం కోసం తన వంతు కృషి చేస్తా -
నని తన ఎన్నికలకు సహకరించిన వారందరికీ 
కృతజ్ఞతలు తెలిపారు. ఈ కార్యక్రమంలో రుద్ర 
రామచంద్రు, చిటుకుల  సోమయ్య,యనగందుల 
మధుసూదన్,యనగందుల వెంకన్న,చిటుకలు 
శంకర,సంజీవ,లక్ష్మీ నరసింహ నాందేవ్, పురు-
షోత్తం, వెంకట నర్సు , యనగందుల రమేష, శ్రీను 
పుల్లయ్యతదితరులు పాల్గొ న్నారు.

కేంద్రం రాష్ట్రా నికి ఇచ్చిన నిధుల లెక్కా ఉంది..
	 జనగామ జిల్లా  ప్రధాన కార్యదర్శి -కర్ర 

శ్రీనివాస్ రెడ్డి
దేవరుప్పుల, విశాల భారతి: దేవరుప్పుల 
మండల కేంద్రంలోని ఓ వేడుకల మందిరంలో 
బీజేపీ జనగామ జిల్లా  ప్రధాన కార్యదర్శి కర్ర 
శ్రీనివాస్ రెడ్డి ముఖ్య అతిథిగా పాల్గొని  మీడియా 
సమావేశాన్ని నిర్వహించారు ఈ సందర్బంగా 
ఆయన మాట్లా డుతూ కేంద్రం ఇస్తున్న నిధులను 
తెలంగాణ రాష్ట్రంలో అధికారంలో ఉన్న బిఆర్ఎ-
స్ ప్రభుత్వం చెప్పుకోవడం లేదని పేద ప్రజలకు 
ఉచితంగా బియ్యాన్ని పంపిణీ చేస్తుందని ఈ 
విషయం ప్రజలకు తెలుసని కానీ బిఆర్ఎస్ ప్రభు-
త్వం కనీసం నరేంద్ర మోడీ ఫోటో కూడా పెట్టడం 
లేదని ఆయుస్మాన్ భారత్ ద్వారా హెల్త్ కార్డు లు 
జారీ చేసిందని కానీ అందులో నరేంద్రమోడీ 
ఫోటో వస్తుందని అందుకనే ఇవ్వట్లేదని కేంద్ర 
ప్రభుత్వం ఎన్ని నిధులు ఇచ్చిందో లెక్కలతో 

సహా మా వద్ద ఉందని. కేంద్ర ప్రభుత్వం ఇస్తున్న 
నిధులను ఖర్చుపెట్టలేని ప్రభుత్వం అది బిఆర్ఎస్ 
అని. వచ్చే సార్వత్రిక ఎన్నికల్లో  ప్రజలు ఖచ్చితం-
గా బిజెపినే గెలిపిస్తారని. కేంద్ర ప్రభుత్వం రెండు 
పడకల గదుల ఇండ్లకోసం ఇచ్చిన నిధులను 
వాడుకున్నారని.ఏ మొఖం పెట్టు కొని ఓట్ల కోసం 
ప్రజల దగ్గరకు వెళతారని. ప్రజలు ఓటేసెందుకు 
సిద్దంగా లేరని. కేసిఆర్ చెప్పే మాటలను ప్రజలు 
నమ్మరని. చాప కింద నీరులా భారతీయ జనతా 
పార్టీ తెలంగాణ రాష్ట్ర మంతటా విస్తరిస్తున్నదని.. 
తెలంగాణ రాష్ట్ర ప్రజలు బిజెపి ని గెలిపించేందుకు 
సిద్దంగా ఉన్నారని. తెలంగాణ రాష్ట్రంలో బిజెపి 70 
సీట్లతో విజయం సాధిస్తుందని అన్నారు. ఈ కా-
ర్యక్రమంలో జిల్లా  ఉపాధ్యక్షుడు దుబ్బ రాజశేఖర్ 
గౌడ్,పెదగొని రాజు,కారుపోతుల అశోక్, సంఘీ 
రాజు, గొడిశాల రంజిత్, భాస్కర్,ప్రవీణ్,శివ,న-
రేష్,తదితరులు పాల్గొ న్నారు.

ఆడపడుచులకు బతుకమ్మ చీరల పంపిణీ..
దేవరుప్పుల విశాల భారతి:తెలంగాణ రాష్ట్ర 
ఆడపడుచులకు కానుకగా  సీఎం కేసీఆర్ బతు -
కమ్మ చీరలను పంపిణీ చేస్తున్నారు.అందులో 
భాగంగానే రాష్ట్ర పంచాయతీరాజ్, గ్రామీణ అభి-
వృద్ధి,గ్రామీణ మంచినీటి సరఫరా శాఖల మంత్రి 
ఎర్రబెల్లి దయాకర్ రావు ఆదేశాల మేరకు దేవ -
రుప్పుల మండలం,నీర్మాల గ్రామంలోని గ్రామ 

ఆడపడుచులకు,మహిళలకు బతుకమ్మ చీరలు 
పంపిణి చేసిన గ్రామ సర్పంచ్ మలి పెద్ది శ్రీనివాస్ 
రెడ్డి,గ్రామ ఎంపీటీసీ మేడ కళ్యాణి వెంకటేష్.పా-
ల్గొ న్న సెక్రటరీ భాగ్యరాజు,గ్రామ శాఖ బిఆర్ఎస్ 
పార్టీ అధ్యక్షుడు మేడ విద్యాసాగర్, సీనియర్ 
నాయకులు ఎన్నం చంద్రమౌళి, మహిళలు, 
తదితరులు.

ప్రతి ఎకరానికి నీరు అందిస్తాం
	 తల్వేద ఎత్తిపోతల పునర్జీవన 

పథకానికి 
	 భూమి పూజ చేసిన ఎమ్మెల్యే జీవన్ 

రెడ్డి

ఆర్మూర్, విశాలభారతి: ఆదివారంత-
ల్వేద ఎత్తిపోతల పునర్జీవన పథకానికి 
పీయూసీ చైర్మన్, అర్మూర్ ఎమ్మెల్యే, బీఆ-
ర్ఎస్ నిజామాబాద్ జిల్లా  అధ్యక్షుడు ఆశ-
న్నగారి జీవన్ రెడ్డి   భూమి పూజ చేశారు   
ప్రభుత్వం తల్వేద ఎత్తిపోతల పునర్జీవన పథకానికి 
1 కోటి 65 లక్షల రూపాయలు మంజూరు చేసిన 
సంగతి తెలిసిందే.తల్వేద ఎత్తిపోతల పునర్జీవన 
పథకం పనులు వేగవంతంగా పూర్తి చేయాలని 

జీవన్ రెడ్డి సంబంధిత అధికారులను ఆదేశించా-
రు. ఈ కార్యక్రమంలో సర్పంచ్ చందనా సాయి 
రెడ్డి, చింమ్రాజ్ పల్లి పిఎసిఎస్ చైర్మన్ బొంకం 
చిన్న గంగారెడ్డి పార్టీ సీనియర్ నాయకులు 
ఐలాపూర్ పిఎసిఎస్ చైర్మన్ మీసాల సుదర్శన్, 
మాజీ చైర్మన్ మోహన్ రావు, మాజీ ఎంపీపీ 
కోల రాములు, సాయినాథ్ గౌడ్, ఎర్ర ముత్యం  
కార్యకర్తలు ప్రజలు తదితరులు పాల్గొ న్నారు 
ఫంక్షన్ హాళ్లకు ప్రారంభోత్సవం
పీఏసీఎస్ చింరాజ్ పల్లి ,తల్వేద గ్రామాలలో  
నిర్మించిన  నూతన ఫంక్షన్ హాళ్లకు పీయూసీ 
చైర్మన్, అర్మూర్ ఎమ్మెల్యే, బీఆర్ఎస్ నిజామా -
బాద్ జిల్లా  అధ్యక్షుడు ఆశన్నగారి జీవన్ రెడ్డి 
ఆదివారం ప్రారంభోత్సవం చేశారు.

వివిధ పార్టీల నుండి సుమారు 
500 మంది కాంగ్రెస్ లో చేరిక.

	 యువతని మభ్యపెట్టి  మోసం చేసిన 
బిఆర్ఎస్ పార్టీకి ఇబ్రహీంపట్నంలో 
డిపాజిట్లు  గల్లంతు కావడం కాయం

	 కాంగ్రెస్ జెండా ఎగరేస్తాం ...మాల్ 
రెడ్డి రంగారెడ్డి.

విశాలభారతి,ఇబ్రహీంపట్నం: రాష్ట్రంలో 
ఎప్పుడు ఎన్నికలు వచ్చినా ఇబ్రహీంపట్నం 
నియోజకవర్గంలో కాంగ్రెస్ జెండా ఎగరడం 
ఖాయమని మాజీ ఎమ్మెల్యే మల్ రెడ్డి రంగారెడ్డి 
అన్నారు.ఇబ్రహీంపట్నం మండలం దండు మై-
లారం,పోచారం గ్రామాల నుండి వివిధ పార్టీల 
నుండి వందలాది మంది యువకులు మల్ 
రెడ్డి రంగారెడ్డి సమక్షంలో కాంగ్రెస్ పార్టీ లో 
చేరారు. వందలాది మంది యువకులు రాకతో 
కిటకిటలాడిన మల్ రెడ్డి రంగారెడ్డి క్యాంపు 
కార్యాలయం.కార్యకర్తల్లో  ఫుల్ జోష్ నిండింది.
గ్రామాల నుండి భారీగా ర్యాలీ తరలివచ్చి 
టీపీసీసీ ఉపాధ్యక్షులు మాల్ రెడ్డి రంగారెడ్డి సమ-
క్షంలో కాంగ్రెస్ పార్టీలో చేరారు. ఈ సందర్భంగా 
టిపిసిసి ఉపాధ్యక్షులు  మల్ రెడ్డి రంగారెడ్డి  మా -
ట్లా డుత గత తొమ్మిదేళ్లు గా యువతకు ఉద్యోగాలు 
ఇస్తానని,నిరుద్యోగ భృతి ఇస్తానని,కేజీ టు పేజీ 
వరకు ఉచిత విద్య అమలు చేస్తానని నమ్మబలికి 
మోసం చేసిన కల్వకుంట్ల కుటుంబానికి వచ్చే 
ఎన్నికల్లో  ప్రజలు గుణపాఠం చెప్పడం ఖాయమని 
అన్నారు. ఇబ్రహీంపట్నం నియోజకవర్గంలో 

వేలాది మంది యువత టిఆర్ఎస్ పార్టీని బొంద పె-
ట్టడానికి సిద్ధంగా ఉన్నారని దొంగ ఓట్లతో దొడ్డిదా-
రిన గెలిచిన అవినీతి మంచిరెడ్డి కిషన్ రెడ్డికి పట్నం 
ప్రజలు ఇంటికి పంపడం ఖాయమైందని అన్నారు. 
సోనియా గాంధీ ప్రవేశపెట్టిన 6 గ్యారంటీ స్కీము-
లను ప్రజల్లో కి తీసుకు వెళ్తున్నామని ఇబ్రహీంప-
ట్నం నియోజకవర్గ ప్రజలు స్వచ్ఛందంగా  హరష్ం 
వ్యక్తం చేస్తున్నారని అన్నారు. ఇబ్రహీంపట్నంలో 
అవినీతి రాజ్యమేలుతుందని అధికార పార్టీ 
నాయకులు ధరణి పేరుతో భూమాఫియాకు పా -
ల్పడుతున్నారని అన్నారు. కాంగ్రెస్ పార్టీ అధికా-
రంలోకి వస్తే ప్రజల భవిష్యత్తు బాగుపడుతుందని 
మహిళలు  రైతులు వృద్ధు లు నిరుద్యోగులు విద్యా-
ర్థు లు సంతోషంగా ఉంటారని అన్నారు.రాబోయే 
రోజుల్లో  పట్నం నియోజకవర్గం లో బిఆర్ఎస్ 
పార్టీ ఖాళీ అయ్యే పరిస్థితి వస్తుందని ధీమా వ్యక్తం 
చేశారు. ఈ కార్యక్రమంలో కాంగ్రెస్ పార్టీ రాష్ట్ర 
ప్రధాన కార్యదర్శులు జడ్పీ ఫ్లోర్  లీడర్ భూపతి 
గళ్ళ మహిపాల్ ,చిలుక మధుసూదన్ రెడ్డి,కప్ప-
రి చందు,మండల యూత్ కాంగ్రెస్ అధ్యక్షులు 
మంకాల కరుణాకర్ ,దండు మైలారం కాంగ్రెస్ 
పార్టీ గ్రామ పెద్దలు ఏం పి టి సి పిట్టల అనసూయ 
సీతయ్య,రావణమోని లింగం ముదిరాజ్ ,రవి, -
బాల్ రాజ్ ,గుత్తా రాజశేఖర్ రెడ్డి,నిట్టు  గాలయ్య,-
పోచారం గ్రామ కాంగ్రెస్ పార్టీ పెద్దలు తాళ్లపల్లి 
వెంకటేష్,రామారావు,చిన్న,లింగారెడ్డి తోపాటు 
తదితరులు పాల్గొ న్నారు

నేషనలిస్ట్ కాంగ్రెస్ లో పలువురు చేరిక
	 గిరిపుత్రులకు అండగా ఉంటాం..
	 నేషనల్లిస్ట్ కాంగ్రెస్ రాష్ట్ర  అధ్యక్షుడు 

సునీల్ జాదవ్.
నిజామాబాద్,విశాలభారతి: రాష్ట్రంలో గిరి పుత్రుల-
కు రాజాధికారం ఇవ్వాలని నేపథ్యంలో ఆదివారం 
హైదరాబాదులో  ఎన్సిపి కార్యాలయంలో  నేషన-
లిస్ట్ కాంగ్రెస్ లో రాష్ట్రంలో నుండి  ప్రజలు పార్టీలో 
చేరినట్టు   ఆ పార్టీ రాష్ట్ర  అధ్యక్షుడు సునీల్ జాదవ్ 
పేర్కొన్నారు. ఈ సందర్భంగా నిజామాబాద్ జిల్లా  
రూరల్ నియోజకవర్గం  నేషనలిస్ట్ కాంగ్రెస్ అభ్య -
ర్థి శివరాం మహారాజ్ మాట్లా డుతూ.. తెలంగాణ 
రాష్ట్రంలో బంజారాలకు  ప్రత్యేక స్థా నాన్ని కల్పి-
స్తామని పేర్కొన్నారు. ఇది ఇలా ఉండగా రాష్ట్రం 
నుండి వచ్చిన బంజారా నాయకులు నేషనలిస్ట్ 

కాంగ్రెస్ లో చేరారు. టిఆర్ఎస్ ప్రభుత్వం పై 
నమ్మకం పోయిందని, తెలంగాణ ముఖ్యమంత్రి 
కేసీఆర్ ను ఎవరు నమ్మే పరిస్థితిలో లేరని  నిజామా-
బాద్ రూరల్ అభ్యర్థి శివరామరాజు వివరించారు. 
తో పార్టీ రాష్ట్రంలో ప్రజలకు సామాజిక న్యాయం 
తో పాటు, సబ్బండ వర్గా ల అభ్యున్నతికి పాటుప-
డుతుందని తెలిపారు. ప్రజలను చైతన్య పరచడా-
నికి  రానున్న రోజుల్లో  కార్యచరణ ప్రకటిస్తామని  
శివరాం మహారాజ్ వివరించారు. ఈ కార్యక్రమం -
లో ఢిల్లీ నుంచి వచ్చినటువంటి పార్టీ నేషనల్ సెక్రె-
టరీ మనోజ్ తివారి, ఠాగూర్,అబ్దు ల్ రెహమాన్, 
గణేష్ నాయక్ గారు శంకర్ నాయక్, బలరాం 
నాయక్, లక్ష్మణ్ గారు నరేష్, పెద్ద సంఖ్యలో 
 పాల్గొ న్నారు.

ఆశా వర్కర్ల వంట వార్పుతో నిరసన
విశాలభారతి,ఆమనగల్లు :కనీస వేతనం అమలు 
చేయాలని డిమాండ్ చేస్తూ సమ్మె చేస్తున్న ఆశా-
వర్కర్లు  ఆదివారం ఆమనగల్లు లో వంటా వార్పు 
కార్యక్రమం నిర్వహించి తమ నిరసన తెలిపారు. 
అనంతరం మాట్లా డుతూ.. కరోనా కష్టకాలంలో 

ప్రాణాల సైతం లెక్కచేయకుండా ప్రజలకు సేవలు 
అందించామని తమ సేవలను ప్రభుత్వంగుర్తించక-
పోవడం అన్యాయమన్నారు. తమకు ఉద్యోగ భద్రత 
కల్పించి డిమాండ్లను పరిష్కరించాలని వారు 
కోరారు. సంఘం నాయకురాళ్లు  పాల్గొ న్నారు.

బీఆర్‌ఎస్‌ ప్రభుత్వంలోనే యాదవుల సంక్షేమం
	 5 లక్షల కోట్లతో  గొర్రెల పంపిణీ 

పథకం అమలు
	 పదవుల్లో  రాజేందర్ యాదవ్ కు 

సముచిత గౌరవం
	 రాష్ట్ర  పంచాయతీరాజ్ శాఖ మంత్రి 

దయాకర్ రావు

తొర్రూరు, -విశాల భారతి: యాదవుల సంక్షేమా-
నికి రాష్ట్ర ప్రభుత్వం కృషి చేస్తున్నదని, బీఆర్‌ఎస్‌ 
పాలనలోనే యాదవులకు తగిన గుర్తింపు లభిం-
చిందని రాష్ట్ర పంచాయతీరాజ్ శాఖ మంత్రి ఎర్ర-
బెల్లి దయాకర్ రావు తెలిపారు. యాదవ సంఘం 
రాష్ట్ర నాయకుడు, రియల్టర్ బొమ్మన బోయిన 
రాజేందర్ యాదవ్ ఆధ్వర్యంలో తొర్రూర్ పట్టణ  
కేంద్రంలో యాదవ సింహ గర్జన కార్యక్రమం 
ఘనంగా నిర్వహించారు. కార్యక్రమానికి ముందు 
పాల కేంద్రం నుంచి బస్టాం డ్ వరకు వందల వా -
హనాలతో భారీ ర్యాలీ నిర్వహించారు. అనంతరం 
ఎల్ వై ఆర్ గార్డెన్ లో నిర్వహించిన యాదవ 
సింహ గర్జన సభలో బొమ్మన బోయిన రాజేందర్ 
యాదవ్ ఆధ్వర్యంలో ఆయన అనుచరులు 
వందల సంఖ్యలో మంత్రి సమక్షంలో బి ఆర్ ఎస్ 
లో చేరారు. అనంతరం మంత్రి మాట్లా డుతూ.. 76 

ఏండ్ల స్వతంత్ర భారతదేశంలో ఏ ప్రభుత్వం గుర్తిం -
చని యాదవులను ముఖ్యమంత్రి కేసీఆర్ గుర్తించి 
ఎన్నో విధాలుగా వారి సంక్షేమానికి పెద్దపీట వేస్తు -
న్నారని తెలిపారు. రాజకీయంగా, సామాజికంగా 
తెలంగాణలో యాదవులకు ప్రత్యేక గుర్తింపు లభిం -
చిందని చెప్పారు. చరిత్రలో ఎన్నడూలేని విధంగా 
యాదవుల్లో  ఐదుగురికి శాసనసభ్యులుగా, ఒకరికి 
రాజ్యసభ సభ్యుడిగా అవకాశం కల్పించిన ఘనత 
ముఖ్యమంత్రి కేసీఆర్‌కే దక్కుతుందని అన్నారు. 
సంక్షేమ భవనం నిర్మాణం కోసం కోకాపేటలో 
రూ. 250 కోట్ల విలువ కలిగిన 5 ఎకరాల భూమిని 
ఇవ్వడంతోపాటు,  నిర్మాణానికి రూ.5 కోట్లను ప్ర-
భుత్వం మంజూరు చేసిందని తెలిపారు. బడుగు,  

బలహీనవర్గా ల పిల్లల విద్య కోసం రాష్ట్రంలో 200 
గురుకుల పాఠశాలలు నిర్మించి ఉచితంగా విద్య, 
పుస్తకాలు, దుస్తులను అందిస్తున్న విషయాన్ని 
గుర్తు చేశారు. ప్రభుత్వ సంక్షేమ పథకాలను 
సద్వినియోగం చేసుకుని యాదవులు ఆర్థికంగా, 
సామాజికంగా అభివృద్ధి చెందాలని కోరారు. 
యాదవులను ప్రోత్సహించేలా 75 శాతం సబ్సిడీ-
పై గొర్రెలను అందిస్తున్నది ఒక్క తెలంగాణ ప్రభు -
త్వమని చెప్పారు. అర్హు లైన లబ్ధిదారులు త్వరగా 
డీడీలు చెల్లిస్తే వారికి గొర్రెల యూనిట్లు  పంపిణీ 
చేస్తామని హామీ ఇచ్చారు. ముఖ్యమంత్రి కేసీఆర్‌ 
యాదవ సామాజిక వర్గా నికి తగిన ప్రాధాన్యతని-
చ్చారని తెలిపారు. యాదవుల అభివృద్ధికి సీఎం 

కేసీఆర్‌ దేశంలోనే ఎక్కడాలేని విధంగా రూ.5 
లక్షల కోట్లతో గొర్రెల పంపిణీ పథకాన్ని చేపట్టా రని 
తెలిపారు.ఇందులో గొల కురుమలకు రూ.4 లక్షల 
యూనిట్లు  (84 లక్షల గొర్రెలు) రెండేండ్ల కాలంలో 
అందజేశామని పేర్కొన్నారు. రాజేందర్ యాదవ్ 
కు త్వరలో సముచిత పదవి కేటాయించి గౌరవిస్తా -
నని హామీనిచ్చారు. బీరప్ప గుడి నిర్మాణానికి రూ. 
10 లక్షలు, గంగమ్మ గుడి నిర్మాణానికి రూ. 10 
లక్షల కేటాయిస్తున్నట్లు  మంత్రి హామీని ఇచ్చారు. 
పట్టణంలోని బీరప్ప గుడికి నగదు రూ.2 లక్షలు 
అందజేసి, మహబూబాబాద్ రోడ్డు లో అయ్యప్ప 
స్వామి గుడికి  రాజేందర్ యాదవ్ గతంలో 16 
లక్షల విలువగల భూమిని విరాళంగా అందించగా 
సదరు భూపత్రాలను మంత్రికి అందజేశారు. ఈ 
కార్యక్రమంలో తొర్రూర్ ఎంపీపీ తూర్పాటి చిన్న 
అంజయ్య, జడ్పిటిసి మంగళపల్లి శ్రీనివాస్, పిఎసి -
ఎస్ చైర్మన్ కాకిరాల హరిప్రసాద్ రైతు బంధు జిల్లా  
సమితి సభ్యుడు కిషోర్ రెడ్డి, టిఆర్ఎస్ పట్టణ అధ్య-
క్షుడు బిందు శ్రీనివాస్, కౌన్సిలర్ దొంగరి రేవతి, 
నాయకులు గుండాల నరసయ్య, దొంగరి శంక-
ర్,ముద్దసాని సురేష్, మణిరాజ్, తూర్పాటి రవి, 
కొలుపుల మల్లయ్య, యాదవ సంఘం నాయకులు 
తదితరులు పాల్గొ న్నారు..

నన్ను ఆశీర్వదించండి నేను మూడోసారి గెలవడం ఖాయం
	 నమస్తే నవనాథపురం' కార్యక్రమంలో 

ఎమ్మెల్యే జీవన్ రెడ్డి
ఆర్మూర్, విశాల భారతి. నమస్తే నవనాథ పురం 
కార్యక్రమంలో భాగంగా ఆది వారం డొంకేశ్వర్ 
మండలంలోని గాదేపల్లి గ్రామంలో గాదేపల్లి, 
జి.జి నడ్కుడ, చిన్నయానం గ్రామాల ప్రజల మధ్య 
"ప్రజాశీర్వాద యాత్ర" నిర్వహించారు.  తనను 
ఆశీర్వదించి మూడవసారి గెలిపించాలని కోరారు-
,ఎమ్మెల్యే గాదేపల్లిలో  పర్యటించి పలు అభివృద్ధి, 
సంక్షేమ కార్యక్రమాలలో పాల్గొ న్నారు. ప్రభుత్వ 
శాఖల అధికారులు, ప్రజా ప్రతినిధులతో కలిసి  
గ్రామంలోకి అడుగు పెట్టిన జీవన్ రెడ్డికి ప్రజలు 
డప్పు వాయిద్యాలు, మేళతాళాలతో ఘన స్వాగతం 
పలికారు. మహిళలు బోనాలతో తమ అభిమాన 
నేతకు బ్రహ్మ రథం పట్టా రు. పూలమాలలు, శాలు -

వాలతో గ్రామస్తులు, పలు కుల సంఘాలు, ప్రజా 
సంఘాల పెద్దలు జీవన్ రెడ్డిని సత్కరించారు. 
"జై జీవనన్న, జైజై కేసీఆర్, జై తెలంగాణ", ఆర్మూర్ 
గడ్డ జీవనన్న అడ్డా " అన్న  నినాదాలతో  గాదేపల్లి 
గ్రామం మారుమోగింది. ఆయన ప్రతీ ఒక్కరినీ 
పేరుపేరునా పలకరిస్తూ ప్రజల యోగ క్షేమాలను 
అడిగి తెలుసు కున్నారు. పలు సమస్యలను ఆయన  
అక్కడికక్కడే  పరిష్కరించారు.  అనంతరం జరిగిన 
సభలో జీవన్ రెడ్డి మాట్లా డుతూ తాను ఈ పదేం-
డ్లలో మీ గ్రామాల అభివృద్ధికి ఏ చేశానో చెప్పడం 
బాధ్యతగా భావించి మీవద్దకు వచ్చానన్నారు. 
ఆయన గాదేపల్లి కి వచ్చే సమయంలో మూడు గ్రా-
మాలకు చెందిన లక్ష్మి ,బద్దం రాధా గంగారాం, చి -
న్నుబాయి,  సాగర్, రమ్య, మణిదీప్, నర్సుబాయ్, 
సాగర్ గౌడ్, గంగవ్వ, గంగారాం, తోకల ముత్త-

న్న ,మధు, మల్లేష్ తదితర వికలాంగులు ఎమ్మెల్యే 
కారుకు అడ్డం వచ్చి ఎక్కడికి పోతున్నారు సార్ 
అని అడిగిన్రు. మీ ఊరికే పోయి  చేసిన అభివృద్ధి 
కార్యక్రమాల గురించి చెప్పి మూడోసారి కూడా 
తనకే ఓటేయమని అర్ధించడానికి వెళుతున్న అని 
చెప్పా. ఎందుకు సారు మీకనవసర శ్రమ. కేసీఆర్ 
మా వికలాంగుల పట్ల దేవుడు. ఆయన ప్రభుత్వాన్ని 
కాపాడుకునే బాధ్యత మాపై ఉంది. ఆర్మూరు నియో-
జకవర్గంలో 5వేలమంది వికలాంగులం ఉన్నాం. 
మేమే ఇంటింటికీ తిరిగి ఒక్కొక్కలం 15 ఓట్ల 
చొప్పున వేయించి మిమ్మల్ని70వేల ఓట్ల మెజారిటీ-
తో గెలిపించుకుంటామని చెప్పిన్రు. అయినా నేను 
పోయి చేసిన ప్రగతి గురించి మా అక్కలు చెల్లెళ్లకు, 
మా అన్నలకు,  తమ్ముళ్లకు చెప్పి వారి కడుపులో 
తలపెట్టు  దీవించండి  అని వేడుకోవడానికి  మీ దగ్గ -

రకొచ్చా అని జీవన్ రెడ్డి చెప్పారు. మూడు గ్రామా-
లకు మంజూరు చేసిన పథకాలకు సంబంధించి 
పలు అభివృద్ధి కార్యక్రమాలు మంజూరు చేసిన 
నిధుల గురించి తెలియజేశారు మూడవసారి 
గెలవడం ఖాయమని ఎమ్మెల్యే పేర్కొన్నారు ఈ 
కార్యక్రమంలో జి జి నడుకుడా సర్పంచ్ బద్దం 
మధులిక రఘు, గాదెపల్లి సర్పంచ్ నక్కల భూమేష్, 
చిన్న యానం సర్పంచ్ ఇస్తార్ సుస్మిత శీను, పార్టీ 
నాయకులు దుబ్బల రాములు విజయ్ సాయి రెడ్డి 
సాయికుమార్ పార్టీ నాయకులు గ్రామస్తులు తది-
తరులు పాల్గొ న్నారు ధన్యవాదాలు తెలిపిన సోషల్ 
మీడియా ఇంచార్జ్ గడ్డం చిన్నారెడ్డి ప్రజా ఆశీర్వాద 
యాత్ర విజయవంతం కావడంతో పార్టీ కార్యకర్త -
లకు గ్రామస్తులకు నాయకులకు ధన్యవాదాలు  
తెలిపారు.

ఏడుపాయల వనదుర్గా  
మాతను దర్శించుకున్న సంగప్ప
పాపన్నపేట,విశాలభారతి:మెదక్ జిల్లా  పాపన్న-
పేట మండలం ఏడుపాయల వనదుర్గ మాతను 
బిజెపి రాష్ట్ర అధికార ప్రతినిధి జనవాడే సంగప్ప 
దర్శించుకున్నారు. అమ్మవారి ఆశీస్సులతో 
తెలంగాణ ప్రజలు సుఖ సంతోషాలతో వర్ధిల్లా లని 
సంగప్ప ఆకాంక్షించారు. బండ రాళ్ళల్లో  కొలువైన 
వన దుర్గ మాతా దర్శించుకుంటే కష్టా లన్నీ దూర -
మవుతాయని ఇక్కడి ప్రజల నమ్మకమని ఆయన 

అన్నారు. తనకు చిన్నప్పటి నుంచి ఆ క్షేత్రం 
అంటే చాలా ఇష్టం అని చెప్పారు.  తాను కొత్తపల్లి 
మండలం కొడుపాక ప్రాథమిక పాఠశాలలో చదు-
వుకునే రోజుల్లో నే  అమ్మవారిని దర్శించుకున్న 
విషయాన్ని సంగప్ప గుర్తు చేసుకున్నారు. సంగప్ప 
వెంట బిజెపి నాయకులు రజనీకాంత్ సాయిరాం, 
సంజయ్ పాటిల్, పట్నం మాణిక్, సాయి పటేల్ 
సతీష్ తదితరులు ఉన్నారు.,

	 10 యేండ్లల్ల  చేయని అభివృద్ధి 
బిఆర్ఎస్ వాళ్ల కు ఎన్నికలప్పుడు 
గుర్తు కొస్తుం ది.

	 గ్రామాలలో బెల్టుషా పులను మాత్రం 
బాగా అభివృద్ధి చేసిండ్రు.

	 టీపీసీసీ రాష్ట్ర  ప్రధానకార్యదర్శి 
వీర్లపల్లిశంకర్.

షాద్ నగర్,విశాలభారతి: బిఆర్ఎస్ నాయకులు 
ఎన్నికల సమయం వస్తుండటంతో ఈబంధు 
ఆబంధు పేరిట పథకాలను ప్రకటిస్తూ ప్రజలను 
మభ్యపెట్టా లని చూస్తున్నారని,10 యేండ్లల్ల 
చేయని అభివృద్ధి బిఆర్ఎస్ నాయకులకు ఎన్ని-
కలు వస్తుండటంతో గుర్తుకు వస్తుందని టీపీసీసీ 
రాష్ట్ర ప్రధాన కార్యదర్శి వీర్లపల్లి శంకర్ ఎద్దేవా 
చేశారు. ఆదివారం షాద్ నగర్ నియోజకవర్గం 
కేశంపేట మండలం చింతకుంటపల్లి గ్రామంలో 
కాంగ్రెస్ మండలపార్టీ అధ్యక్షుడు గూడ వీరేశం 
ఆధ్వర్యంలో కాంగ్రెస్ పార్టీ జెండాను ఆవిష్కరిం-
చారు. అనంతరం వివిధ పార్టీలకు చెందిన వారు 
శంకర్ సమక్షంలో కాంగ్రెస్ తీర్థం పుచ్చుకున్నారు-
.ఈ సందర్బంగా ఏర్పాటు చేసిన కార్యక్రమంలో 
శంకర్ మాట్లా డుతూ 10 సంవత్సరాలు ప్రజలు 
మీకు అవకాశం ఇస్తే ఏమిచేశారు.అభివృద్ధి చేయొ-
ద్దని ఎవరైనా అడ్డు కున్నారా ఎన్నికల సమయం 

కావడంతో ఇప్పుడు శంకుస్థా పనల పేరిట డ్రా -
మాలకు తెరలేపారని ఆయన విమర్శించారు.
బిఆర్ఎస్ నాయకుల ధ్యాస అంతా దోచుకోవడం 
దాచుకోవడం పైనే అని,గ్రామాలకు వస్తే మొదలు 
ఇచ్చిన హామీలు నెరవేర్చి గ్రామాల్లో కి అడుగుపె-
ట్టమనండి.పనిచేయని నాయకులను గ్రామాల్లో కి 
వస్తే తరిమికొట్టండి.ఇక మీ కష్టా లు తీరనున్నాయి 
కన్న తల్లిలాంటి కాంగ్రెస్ అధికారంలోకి రానుంది.
మీరేవరూ అధైర్య పడొద్దు  వచ్చేది మన ప్రభుత్వమే 
మిమ్మల్ని గుండెల్లో  పెట్టు కుని చూసుకుంటామని 
అన్నారు.బిఆర్ఎస్ ప్రభుత్వం గ్రామాలను అభి-
వృద్ధి చేయలేదు కాని గ్రామాలలో బెల్ట్  షాపులను 
మాత్రం జోరుగా అభివృద్ధి చేసిండ్రు అని ఆయన 
వెటకారం చేసిండ్రు.తుక్కుగూడ కాంగ్రెస్ విజ-
యభేరీ సభలో సోనియాగాంధీ ప్రకటించిన ఆరు 
గ్యారెంటీలను అధికారంలోకి రాగానే నెరవేరు-
స్తామని, కాంగ్రెస్ మాట ఇస్తే వాటిని అమలుచేసి 
తీరుతుందన్నారు. తెలంగాణ ఇచ్చిన కాంగ్రెస్ ను 
ఆశీర్వదించి అధికారం ఇవ్వాలని కోరారు.  మాజీ 
మార్కెట్ కమిటీ చైర్మన్ వై. యాదయ్యయాదవ్, 
నాయకులు శ్రీధర్ రెడ్డి, శ్రీనివాస్ యాదవ్, గిరియా-
దవ్, అర్జు న్ లక్ష్మణ్, భాస్కర్ గౌడ్, తుమ్మలగోపా-
ల్, రావుల పెంటయ్య, రూప్లా నాయక్, మనోహర్ 
గౌడ్, శ్రీనాథ్, మల్లేష్ యాదవ్, అనసూయమ్మ  
పాల్గొ న్నారు.

ఈబంధు ఆబంధు అంటరు .. 
అధికారంలోకి రాగానే అన్ని బంద్ పెడుతారు

	 కేశంపేట ఎంపీపీ 
	 రవీందర్ యాదవ్.

	 60 మందికి కుట్టు మిషన్ల పంపిణీ
షాద్ నగర్,విశాలభారతి: ప్రజలకు మేలు చేసే 
ప్రభుత్వానికి ప్రజలు అండగా ఉండి ఆశీర్వదిస్తే 
మరిన్ని అభివృద్ధి కార్యక్రమాలు జరుగుతాయ -
ని ప్రజలకు మరింత మేలు జరుగుతుందని 
కేశంపేట ఎంపీపీ రవీందర్ యాదవ్ అన్నారు.
ఆదివారం కేశంపేట మండలకేంద్రంలో జరిగిన 
కార్యక్రమంలో ముస్లిం మైనార్టీ సంక్షేమ శాఖ 
అధ్వర్యంలో 60 మంది ముస్లిం మైనార్టీ మహిళల-
కు కుట్టు  మిషన్లు  ఎంపీపీ చేతుల మీదుగా పంపిణీ 
చేశారు. ఈసందర్బంగా ఎంపీపీ మాట్లా డుతూ 
ముస్లిం మైనార్టీల సంక్షేమం,అభివృద్ధి కోసం 
ముఖ్యమంత్రి కేసీఆర్‌ నాయకత్వంలో తెలంగాణ 

ప్రభుత్వం అనేక కార్యక్రమాలను అమలు చేస్తు -
న్నదని చెప్పారు. తెలంగాణ రాష్ట్రం ఏర్పడిన 
తర్వాతే క్రిస్మస్‌, రంజాన్‌ వంటి పండుగలను 
ప్రభుత్వ ఆధ్వర్యంలో ఘనంగా నిర్వహిస్తున్నట్టు  
తెలిపారు. మహిళలు స్వయం ఉపాధి అవకాశా-
లను పెంపొందించే శిక్షణ కార్యక్రమాలను సద్వి-
నియోగం చేసుకొని అభివృద్ధి సాధించాలన్నారు. 
ఈ కార్యక్రమంలో సర్పంచ్ లు వెంకట్ రెడ్డి,  
తోట ఆంజనేయులు, కృష్ణయ్య, ఎంపీటీసీలు 
మల్లేష్ యాదవ్,రాజు, బిఆర్ఎస్ మండల పార్టీ 
అధ్యక్షుడు మురళీధర్ రెడ్డి,మండల కో ఆప్షన్ 
సభ్యుడు జమాల్ ఖాన్,నాయకులు ప్రభాకర్ రెడ్డి, 
పర్వత్ రెడ్డి,వెంకటయ్య, తోట వెంకటేష్, దిద్దెల 
లక్ష్మయ్య, జగన్ రెడ్డి, గణేష్ గౌడ్, సాజీద్ తదిత-
రులు పాల్గొ న్నారు.

కొందుర్గు ,విశాలభారతి: తెలంగాణ రాష్ట్ర ప్రభు-
త్వం ప్రతిష్టా త్మకంగా ప్రవేశపెట్టిన దసరా పండుగ 
కానుక అయిన బతుకమ్మ చీరలను ఆదివారం 
కొందుర్గు  గ్రామపంచాయితీ కార్యాలయ ఆవ-
రణలో సర్పంచ్ కావాలి ఆదిలక్ష్మియాదయ్య 
చేతుల మీదుగా పంపిణీ చేశారు. ఈ సందర్భంగా 
సర్పంచ్ మాట్లా డుతూ... తెలంగాణ ఆడపడుచుల 

ఆచారాలు సంప్రదాయాలకు ప్రతీక అయిన బతు-
కమ్మ పండుగను ఘనంగా నిర్వహించుకోవడానికి 
ప్రభుత్వం అందిస్తున్న చిరు కానుక అలాగే ప్రకృతి-
లోని  పూలను సేకరించి పూజించే సంప్రదాయాలు 
తెలంగాణ సంస్కృతికి నిదర్శనం అని అన్నారు. 
ఈ కార్యక్రమంలో కావలి యాదయ్య,గ్రామ 
పంచాయితీ సిబ్బంది మహిళలు పాల్గొ న్నారు.

బతుకమ్మ చీరలు పంపిణీ చేసిన 
సర్పంచ్ ఆదిలక్ష్మియాదయ్య

మేలు చేసే ప్రభుత్వానికి అండగా ఉండాలి

సౌత్ లో ఇండియా లో స్టా ర్ హీరోయిన్ గా తిరుగులేని ఇమేజ్ సొంతం 
చేసుకున్న అందాల భామ కాజల్ అగర్వాల్. లక్ష్మి కల్యాణం సినిమాతో 
హీరోయిన్ గా ఎంట్రీ ఇచ్చిన ఈ ముద్దు గుమ్మ తరువాత చందమామ సినిమాలో 
నటించింది. మూడో సినిమాగా వచ్చిన మగధీరతో కెరియర్ లో బ్లా క్ బస్టర్ హిట్ 
సొంతం చేసుకోవడమే కాకుండా స్టా ర్ హీరోయిన్ గా మారిపోయింది. అక్కడి 
నుంచి వెనక్కి తిరిగి చూసుకునే అవకాశం లేకుండా వరుసగా యంగ్ హీరోలతో 
పాటుగా స్టా ర్స్ కి జోడీగా నటిస్తూ  వచ్చింది. అల్లు  అర్జు న్, ప్రభాస్, సూపర్ స్టా ర్ 
మహేష్ బాబు, పవన్ కళ్యాణ్, ఎన్టీఆర్ లాంటి స్టా ర్స్ అందరితో కూడా కాజల్ అగర్వాల్ జత కట్టిం ది. అలాగే రవితేజ, 
రామ్ పోతినేని, నితిన్, రానా, బెల్లంకొండ శ్రీనివాస్ లాంటి యంగ్ టైర్ 2 హీరోలకి కూడా జోడీగా నటించింది. తెలుగు, తమిళ్ భాషలలో 
నెంబర్ వన్ హీరోయిన్ గా ఎదిగింది.  బిడ్డ ముందు తండ్రి నిల‌బ‌డితే ఆడే 100 మంది దేవుళ్లు  లెక్క‌! అడపాదడపా బాలీవుడ్ లో కూడా కూడా 
అజయ్ దేవగన్, అక్షయ్ కుమార్ లాంటి స్టా ర్స్ తో కాజల్ అగర్వాల్ నటించింది. అయితే సౌత్ లో లభించినంత సక్సెస్ హిందీ పరిశ్రమలో 
కాజల్ అగర్వాల్ కి దొరకలేదనే చెప్పాలి. 2020లో ఈ భామ తన బాయ్ ఫ్రెండ్ గౌతమ్ కిచ్లూని  వివాహం చేసుకుంది. వీరికి ఇప్పుడు ఒక బాబు 
కూడా ఉన్నాడు. పెళ్లి  తర్వాత రెండేళ్ళు సినిమాలకి విరామం ఇచ్చిన కాజల్ అగర్వాల్ ఈ ఏడాది భగవంత్ కేసరితో ప్రేక్షకుల ముందుకి 
రాబోతోంది. ఇప్పటికే తమిళంలో ఒక సినిమా విడుదల అయ్యింది. ఆ మూవీ ఆశించిన స్థా యిలో సక్సెస్ కాలేదు. కమల్ హాసన్ 
ఇండియన్2లో కూడా ఓ కీలక పాత్రలో నటిస్తోం ది. అలాగే హిందీలో ఉమ అనే ఫిమేల్ సెంట్రిక్ మూవీకి సైన్ చేసింది. తెలుగులో కూడా 
సత్యభామ అనే ఫిమేల్ సెంట్రిక్ మూవీలో పోలీస్ ఆఫీసర్ రోల్ లో కనిపించబోతోంది. ఇప్పటికే ఈ మూవీ షూటింగ్ కూడా ప్రారంభం 
అయ్యింది. పెళ్లి  తర్వాత కాజల్ అగర్వాల్ ఐదు సినిమాలతో ప్రేక్షకుల ముందుకి వచ్చిండ్. అయితే ఇవేమీ కాజల్ కి ఆశించిన స్థా యిలో సక్సెస్ 
ఇవ్వలేదని చెప్పాలి. మరి భగవంత్ కేసరితో తిరిగి పూర్వ వైభవం సొంతం చేసుకుంటుందా అనేది చూడాలి. 

తెలుగు సినీ పాత్రికేయ చరిత్ర
పుస్తకాన్ని ఆవిష్కరించిన మెగాస్టా ర్ చిరంజీవి 
భారతీయ తొలి సినిమా పత్రిక విశేషాలు మొదలుకుని ఆ తర్వాత పరిణామ క్రమంలో పనిచేసిన 
అలనాటి సినీ జర్నలిస్టు ల నుంచి నేటి సినీ జర్నలిస్టు ల వరకు  సమాచారాన్ని శోధించి, సేకరించి 
సీనియర్ సినీ జర్నలిస్ట్  వినాయకరావు రచించిన "తెలుగు సినీ పాత్రికేయ చరిత్ర" పుస్తకాన్ని మెగాస్టా -
ర్ చిరంజీవి ఆవిష్కరించారు.  హైదరాబాద్ లోని తన నివాసంలో  జరిగిన కార్యక్రమంలో మెగాస్టార్  
చిరంజీవి ఈ పుస్తకాన్ని విడుదల చేశారు. ఈ సందర్భంగా మెగాస్టార్  చిరంజీవి మాట్లా డుతూ, "నా 
కెరీర్ మొదట్నుంచి సినీ రచయితలు, జర్నలిస్టు లతో నాకు విడదీయలేని అనుబంధం ఉంది. జర్నలి-
స్టు ల పెన్నుకు ఉన్న పవర్ అంతాఇంతా కాదు. దాని ద్వారా ఎంత మంచి అయినా చెప్పొచ్చు. అయితే 
ఒక్కోసారి వాస్తవానికి దూరంగా కొందరు జర్నలిస్టు లు రాసిన వార్తలు దుమారం సృష్టిస్తుంటాయి. 
నా మటుకు నేను కూడా కొన్ని వార్తల కారణంగా కలత చెందిన సందర్భాలు లేకపోలేదు. ఎప్పుడో 
వచ్చిన ఆ వార్తల తాలూకు ప్రభావం నేటికీ వెంటాడుతూనే ఉండటం బాధాకరం. మరోవైపు నా 
తప్పులను ఎత్తిచూపి, వాటిని నేను సరిదిద్దు కునేందుకు ప్రేరణ కలిగించిన గుడిపూడి శ్రీహరి వంటి 
జర్నలిస్టు లు ఎంతోమంది లేకపోలేదు. అందుకే పెన్ను పవర్ కలిగిన జర్నలిస్టు లు వాస్తవాలను ప్ర-
తిబింబిస్తూ బాధ్యతగా ముందుకు సాగినపుడు ఎందరికో స్ఫూర్తిదాయకమవుతుంది" అంటూ తన 
జీవితంలో తాను ఎదుర్కొన్న రెండు ఘటనలను ఈ కార్యక్రమంలో ఉదహరించారు. అలాగే తన 
మాటలలో రచయితల గురించి కూడా చిరంజీవి ప్రత్యేకంగా ప్రస్తావిస్తూ..."నేను దర్శక, నిర్మాతలతో 
కూర్చుని మాట్లా డినప్పటికీ, అంతకన్నా ఎక్కువగా రచయితలతో కూర్చుని సంభాషిస్తుంటాను. 
గతంలో గొల్లపూడి, జంధ్యాల, సత్యమూర్తి, సత్యానంద్ వంటి వారితో తరచూ సంభాషించేవాడిని. 
అదే అలవాటు నేటికీ ఉంది. రచయితలకు, జర్నలిస్టు లకు నా హృదయంలో ప్రత్యేక స్థా నం ఉంది. 
సందర్భానుసారం వారి గౌరవాన్ని మరింత ఇనుమడింప చేయాలన్న సంకల్పంతో వారి ఇళ్ల వద్దకే 
వెళ్లిన సందర్భాలు అనేకం ఉన్నాయి" అని అన్నారు.

మృణాల్ అందాలకు నెటిజన్లు  ఫ్లా ట్..! 
బాలీవుడ్ భామ మృణాల్ ఠాకూర్ ఓ పక్క వరుస సినిమాలతో అదరగొట్టేస్తూ   మరోపక్క ఫోటో 
షూట్స్ తో కూడా రచ్చ చేస్తుం ది. సోషల్ మీడియా లుక్ వేస్తే చాలు మృణాల్ కి సంబంధించిన 

ఏదో ఒక స్పెషల్ అప్డేట్ ఉంటుంది. సినిమాల అప్డేట్ కన్నా అమ్మడు ప్రతి రోజు చేస్తు న్న ఫోటో 
షూట్స్ ఎక్కువ క్రేజ్ తెచ్చుకుంటున్నాయి. హిందీలో ఏమో కానీ అమ్మడికి తెలుగులో మాత్రం స్టా ర్ 

ఇమేజ్ వచ్చింది. అమ్మడు నటించిన సీతారామం సినిమా సెన్సేషనల్ హిట్ అవ్వడం ఆ 
సినిమాలోని సీతామహాలక్ష్మి అలియాస్ నూర్జహాన్ పాత్రకు ఆడియన్స్ బాగా కనెక్ట్ అయ్యారు.  

ఈ క్రమంలో ఆడియన్స్ లో తన ఫాలోయింగ్ ని మరింత పెంచుకునేలా మృణాల్ ఠాకూర్ ఫోటో 
షూట్స్ తో పిచ్చెక్కిస్తుం ది. మృణాల్ లేటెస్ట్ గా  మరోసారి రెచ్చిపోయింది. గ్లా మర్ షోలో తన స్టైల్ 

వేరే అనేలా అమ్మడి అందాల ప్రదర్శన ఆమెకు మంచి మైలేజ్ అందిస్తుం ది. ఈ ఫోటో షూట్ లో 
మేకప్ లెస్ గా మృణాల్ తన న్యాచురల్ లుక్ ఇంప్రెస్ చేస్తుం ది. ఇక అమ్మడి సినిమాల 

విషయానికి వస్తే ప్రస్తు తం నాని తో హాయ్ నాన్న సినిమా చేస్తు న్న మృణాల్ విజయ్ దేవరకొండ 
తో కలిసి మరో సినిమా చేస్తుం ది. ఈ రెండు సినిమాలతో కోలీవుడ్ నుంచి కూడా మృణాల్ కి 
ఆఫర్లు  వస్తు న్నట్టు  తెలుస్తుం ది. తెలుగులో తనకు వచ్చిన క్లా స్ ఇమేజ్ కి మృణాల్ 

చేస్తు న్న ఫోటో షూట్స్ కి అసలేమాత్రం సంబంధం ఉండట్లేదు . 
కానీ అమ్మడు మాత్రం ఎక్కడా వెనక్కి 

తగ్గనంటుంది.  

ఏవిఆర్ ఆర్ట్స్, ఏ.యు & ఐ బ్యానర్స్ పై హీరో త్రిగున్ 
నటించిన సినిమా గంజామ్. రత్నాజీ నిర్మాత. 
సురేష్ కుమార్ ఆకిరి దర్శకత్వం వహించారు. 
ఈ చిత్ర టీజర్ లాంచ్ కార్యక్రమం హైదరాబాద్ 
లో జరిగింది. చిత్ర యూనిట్ ఈ కార్యక్రమంలో 
పాల్గొ న్నారు.  ఈ సందర్బంగా హీరో త్రిగున్ మా-
ట్లా డుతూ.. నేను చేసున్న 23వ సినిమా గంజామ్. 
నన్ను ఎప్పుడూ ఆదరిస్తున్నారు, అభిమానిస్తున్నారు 
తెలుగు ప్రేక్షకులు వారికి నా ప్రేత్యేక కృతజ్ఞతలు. 
ఈ సినిమా తప్పకుండా ప్రేక్షకులను అలరిస్తుంది. 
తెలుగు ఫిలిం ఇండస్ట్రీ ఎక్కడికో వెళుతోంది అందులో 
మేము ఉన్నామని సంతోషంగా ఉంది. మా సినిమా 
నిర్మాత రత్నజీ గారికి , రఘు కుంచె గారికి అందరూ 
టెక్నీషియన్స్ ఆర్టిస్ట్ అందరికి కృతజ్ఞతలు. త్వరలో 
విడుదల కాబోతున్న మా సినిమాకు మీ అందరి 
సపోర్ట్ కావాలని కోరుకుంటున్న అన్నారు.  నిర్మాత 
రత్నజీ మాట్లా డుతూ.... ఒక మంచి ప్రయత్నం మా 
గంజామ్ సినిమా. మా ఈ ప్రయత్నాన్ని అందరూ 
స్వాగతిస్తారని సపోర్ట్ చేస్తారని ఆశిస్తూన్నాను 
అన్నారు.  డైరెక్టర్ సురేష్ ఏ.కె.ఆర్ మాట్లా డుతూ... 

నిర్మాత రత్నాజీ గారు నన్ను నమ్మి ఈ సినిమా చేసి-
నందుకు ధన్యవాదాలు. హీరో త్రిగన్ గారు చాలా మె-
చ్చురిటీతో నటించారు, ఆయనకు ఈ సినిమా మరో 
మంచి హిట్ సినిమాగా నిలుస్తుందని నమ్ముతున్నా-
ను. యాక్షన్ , ఎంటర్టైనర్ తో పాటు సామాజిక సృహ 
కలిగిన సినిమా గంజామ్. రఘు కుంచె గారు అద్భు-
తమైన సంగీతాన్ని అందించారు. త్వరలో విడుదల 
కానున్న గంజామ్ సినిమా అందరిని ఆలోచింపజేసే 
సినిమా అవుతుందని తెలిపారు.

యాక్షన్ , ఎంటర్టైన్మెంట్ తో   

గంజామ్ !

తెరపై మరో బయోపిక్ రాబోతుంది. 
క్యూబా పోరాటయోధుడు చేగువేరా 
జీవిత చరిత్ర ఆధారంగా రూపోందు-

తున్న చిత్రం "చే" లాంగ్ లైవ్ ట్యాగ్ 
లైన్. క్యూబా  తరువాత ప్రపంచం లో 
తొలిసారి భారతీయ చిత్ర పరిశ్రమ-

లో రూపొందుతున్న చేగువేరా 
బియోపిక్ ఇది. నవ ఉదయం 

సమర్పణలో నేచర్ ఆర్ట్స్ బ్యానర్ 
పై బి.ఆర్ సభావత్ నాయక్ 

టైటిల్ రోల్ పోషిస్తూ, దర్శక -
త్వం వహిస్తున్నారు. సూర్య, 
బాబు, దేవేంద్ర సంయుక్తం -
గా నిర్మిస్తున్న ఈ మూవీలో  

లావణ్య సమీరా, పూల సిద్దేశ్వర్, కార్తీక్ నూనె, వినోద్ , పసల ఉమా మహే-
శ్వర్  కీలకపాత్రలు పోషిస్తున్నారు.  రవిశంకర్ సంగీతం అందిస్తున్నారు. పోస్ట్ 

ప్రోడక్షన్ పూర్తి చేసుకున్న ఈ సినిమా త్వరలో సెన్సార్ కు వెళ్లనుంది..  ఇటీవలే  
చేగువేరా కూతురు డాక్టర్ అలైదా గువేరా ఈమూవీ ఫస్ట్ లుక్ ను లాంచ్ చేసి 

చిత్రయూనిట్ ను అభినందించారు.. అక్టో బర్ 9 న క్యూబా పోరాటయోధుడు చేగువేరా 
వర్ధంతి  సందర్భంగా చిత్రయూనిట్ టీజర్ రిలీజ్ చేసింది. అనంతరం హీరో , దర్శకుడు 

బి.ఆర్ సభావత్ నాయక్ మాట్లా డుతూ... "విప్లవ వీరుడు , యువత స్పూర్తిదాయకుడు 
చేగువేరా జీవిత చరిత్రను సినిమా గా తీయడం చాలా గర్వంగా ఫీల్ అవుతున్నాము.. 

ఆయన చేసిన పోరాటలు, త్యాగాలు  ఈ చిత్రంలో తీశాము. అప్పటి  పరిస్థితులకు అద్దం 
పట్టే విధంగా చాలా జాగ్రత్తలు తీసుకుని, ఎక్కడ కాంప్రమైజ్ కాకుండా ఈ సినిమా ను 

రూపోందించాం" అని చెప్పారు..

విప్లవ యోధుడు  చే
మూవీ టీజర్ రిలీజ్

మిస్టరీ చిత్రం ట్రైలర్ విడుదల
పి.వి. ఆర్ట్స్ పతాకం పై వెంకట్ పులగం నిర్మాత గా తల్లా డ 
సాయికృష్ణ దర్శకత్వంలో స్వప్న చౌదరి, సాయికృష్ణ హీరో 

హీరోయిన్ గా విలక్షణ నటులు సుమన్, అలీ, తనికెళ్ల భరణి 
, వెంకట్ దుగ్గి రెడ్డి, రవి రెడ్డి లు ముఖ్య పాత్రలు పోషిస్తున్న 

చిత్రం 'మిస్టరీ'. ఈ చిత్రం అక్టో బర్ 13న విడుదలకు సిద్ధంగా 
ఉంది. అయితే ఈ రోజు ఈ చిత్రం యొక్క ట్రైలర్ ను విడుదల 
చేశారు చిత్ర యూనిట్. దర్శకుడు, హీరో తల్లా డ  సాయికృష్ణ 

మాట్లా డుతూ "కంటెంట్ ఉన్న చిత్రాలు  ప్రేక్షకులకు ఎల్లప్పుడూ 
ఆదరిస్తారు. మాకు ఈ అవకాశం ఇచ్చిన నిర్మాతలు వెంకట్ 

పులగం, వెంకట్ దుగ్గి రెడ్డి గారికి ప్రత్యేక ధన్యవాదాలు. సినిమా 
చాలా కొత్తగా ఉంటుంది, టైటిల్ లాగానే మంచి మిస్టరీ థ్రిల్లింగ్ 

అంశాలు ఉన్న చిత్రం ఈ నెల అక్టో బర్ 13న రెండు తెలుగు రాష్ట్ర -
లో మరియు అట్లాంటా  లో విడుదల అవుతుంది. అందరికి నచ్చు -

తుంది" అని తెలిపారు. హీరోయిన్ స్వప్న చౌదరి మాట్లా డుతూ 
"ఈ సినిమా లో నా పాత్ర కి ఆరు రకాల వెరీయేషన్స్ ఉంటాయి, 

అందరం కష్టపడి పనిచేశాం, టీం వర్క్ వల్లే సినిమా బాగా వచ్చింది. అందరికి నచ్చుతుంది" అని తెలిపారు. జబర్దస్త్ ఫేమ్ - సత్య శ్రీ మాట్లా డుతూ "నేను ఒక 
జర్నలిస్ట్ పాత్ర చేశాను. సీనియర్ నటులతో కలిసి వర్క్ చేయడం చాలా సంతోషంగా ఉంది అన్నారు.

పెళ్లాం  ఊరెళితే, ఇంద్ర వంటి చిత్రాల ఫేమ్, నటి ప్రశాంతి 
హారతి కూతురు తాన్య హారతి నటించిన వీడియో ఆల్బమ్ 
"తెలుగింటి సంస్కృతి" మ్యూజిక్ లవర్స్ ను ఆకట్టుకుం టూ 
సూపర్బ్ సక్సెస్ అందుకుంది. ఈ మ్యూజిక్ వీడియోకు 
ప్రముఖ దర్శకుడు వీఎన్ ఆదిత్య కాన్సెప్ట్ తయారుచేసి రూ-
పొందించారు. "తెలుగింటి సంస్కృతి" లో కిరణ్ గుడిపూడి 
మరో లీడ్ రోల్ చేశారు.  దర్శకేంద్రుడు రాఘవేంద్రరావు 
రిలీజ్ చేసిన ఈ మ్యూజిక్ వీడియో వన్ మిలియన్ కు పైగా 
వ్యూస్ తో మంచి సక్సెస్ అందుకుంది. "తెలుగింటి సంస్కృతి" 
మ్యూజిక్ వీడియో సక్సెస్ తమ టీమ్ లో ఆత్మవిశ్వాసాన్ని 
నింపిందని, ఆడియెన్స్ నుంచి వస్తున్న రెస్పాన్స్ చూస్తుంటే 
హ్యాపీగా ఉందని మ్యూజిక్ వీడియో టీమ్ తెలిపింది. డైరెక్ట-
ర్ వీఎన్ ఆదిత్య, రాఘవేంద్ర రావు గారికి టీమ్ మెంబర్స్ 
థ్యాంక్స్ చెప్పారు. ఈ మ్యూజిక్ వీడియోకు రాధాకృష్ణ హారతి 
నిర్మాతగా వ్యవహరించారు.

తెలుగింటి సంస్కృతి
మ్యూజిక్ వీడియోకు 

సూపర్బ్ రెస్పాన్స్

కాజల్ ఈ సినిమాతో 
బౌన్స్ బ్యాక్ అయ్యేనా

 టర్కీ గ్లో బల్ కల్చర్ అంబాసిడర్ గా డాక్టర్ నరేష్ విజయకృష్ణ  
ప్రముఖ సినీ నటుడు డాక్టర్ నరేష్ విజ-
యకృష్ణ చిత్ర పరిశ్రమలో తన 50 ఏళ్ల 

స్వర్ణో త్సవం సందర్భంగా టోకట్ నగరంలో 
హష్మీ గ్రూప్ & టర్కీ సాంస్కృతిక మం-
త్రిత్వ శాఖ నిర్వహించిన ఇండో టర్కిష్ 

ఫెస్టివల్ ఆఫ్ కల్చర్స్ ఈవెంట్‌లో టోకట్ 
గవర్నర్, సెక్రటరీ జనరల్ చేతుల మీదుగా 

ప్రపంచ సాంస్కృతిక రాయబారి( గ్లో బల్ 
కల్చర్ అంబాసిడర్) బిరుదు, గౌరవాన్ని 

అందుకున్నారు. నరేష్‌కు టర్కీ, అనేక 
ఇతర దేశాలతో మంచి దౌత్య సంబంధాలు 

ఉన్నాయి. నరేష్ యునైటెడ్ నేషన్స్‌లో వింగ్ 
అయిన UNIGO icdrhrp లో కౌన్సెల్ 

జనరల్‌గా క్రియాశీలకంగా వున్నారు. సినిమా పరిశ్రమకు సేవ అందించడంలో భాగంగా ఆయన టర్కీ, ఇతర దేశాలలో సినిమా 
షూటింగ్‌లను ప్రోత్సహించడానికి ఆసక్తి కనబరుస్తున్నారు.  నటుడు శివ బాలాజీ (మా కోశాధికారి) హీరో సుమన్, బాలీవుడ్ నుండి 

చాలా మంది గాయకులు, మేయర్లు  తదితరులు ఈ కార్యక్రమమలో పాల్గొ న్నారు.


